
ВОДГУКІ МІНУЛАГА

ЛІХТАР  У  ЛІСТОЦЕ

Як ліхтар у лістоце, мне ззяе гібіскус, 
Як чароўная  ружа, ружовым святлом, 
Павялічвае бляск свой у штучным меніску, 
Агравае мяне чарадзейным цяплом. 

Ён гарыць, як ліхтар, у маім агародзе, 
Аграваючы сцёблы ўсіх кветак наўкол, 
Хоць не цешыцца  ім там усё асяродзе, 
І стварылі яму ўсе ад сонца чахол. 

Бо зайздросцяць яму, што такі ён прыгожы, 
І не хочуць, каб мы аглядалі яго, 
Засланяюць яго перад вокам прахожых, 
Каб знянацку  яго задушыў хтось нагой. 

Вось прыкмеціў жывы  бляск яго нечакана
Я паміж вельмі тоўстых  высокіх сцяблін, 
Як у свой агарод я зайшоў вельмі рана, 
Калі сонца не  відна было між галін. 

Разгарнуў я сцябліны, густую лістоту, 
Засмяяўся  да сонца гібіскус тады, 
Ён набраў да жыцця неадкладна ахвоту, 
І пачуўся  здаровым, зусім маладым. 

Падліваю цяпер яго кожнага ранку, 
І гляджу на яго, як прыгожа цвіце. 
Прыкрываю яго, як дзесь бачу маланку, 
Хай далей у мяне прыгажэе,  расце, 

Я штодзень аглядаю гібіскус прыгожы, 
Да яго ў агародзе іду я найперш, 

І ружовы ліхтар, так мяне заварожыў, 
Што аб ім я рашыў напісаць гэты верш. 

КАЛЯДНЫЯ МАРАЗЫ

Калядныя я помню маразы, 
Калі зямля пад лёдам і пад снегам
Звінела, як дзесь саней палазы
Па ёй праехалі за конным бегам. 

Храплі іх коні, з ноздраў, быццам дым, 
Выходзіла, як  з паравозу, пара. 
Ахутаныя ў кажухі зусім
Сядзелі ў санях людзі, як пачвары. 

На рэках не было нідзе вады, 
Там лёд блішчэў, як люстра, ў бляску сонца, 
Дзяцей і сотні хлопцаў маладых
Па ім каталіся ўвесь дзень бясконца. 

Па лёдзе ў рэчцы мог праехаць воз, 
І цяжка ў ім было зрабіць палонку. 
Хапаў за вушы і за нос мароз, 
Засыпаў снегам ямы і варонкі. 

Водахрышча я помню, у ільдзе
Глыбокую рабілі людзі яму,  
Каб акунуў святар крыж у вадзе, 
І асвячоную ваду прынёс да храму. 

Ваду святую людзі з глыбіні
Цягнулі наліваючы ў бутэлькі, 
Трымалі свечкі і на іх агні
Далоні агравалі, як ад грэлкі. 

Трымалі ў хатах гэтую ваду, 
Яе давалі хворым, як лякарства, 
Як талісман лячыла іх бяду, 
Да боскага іх прыбліжала царства. 

ВЕРА

У страшныя дні безнадзейнасці, 
Як гінулі людзі навокал, 
То вера сваёй чарадзейнасцю
Лятала над намі, як сокал. 

Давала тады нам упэўненасць, 
Што смерць абміне нас, як вецер, 
Пагрозы ўсе шчасце развее нам
І будзем жывымі на свеце. 

І вераю людзі самотныя
У боскую добрую сілу
Ратуюцца ў ночы гаротныя
Ад страху, спакус, ад магілы. 

І лечацца людзі малітваю, 
Яна ім прыносіць надзею, 
Ратуе, як мур перад бітваю

  Салдатаў  ад мін батарэі. 
Малітва іх перад іконаю, 
Калі яны моляцца з верай, 
Стаецца для іх абаронаю
Ад розных хвароб біясферы. 

Бываюць і цуды, што вылечыць,  
Малітва ад страшнай хваробы, 
Паможа ў жыцці, нават выручыць
Ад грознай бяды і жалобы. 

Таму ўсё ў жыцці трэба з вераю
Тварыць і не траціць надзеі. 
Аднак быць сумленным з кар’ераю, 
Не множыць свае прывілеі. 

МАКАВЫЯ ПАЛІ

Я помню калісь, як на сонцы цвілі
Чароўным дыванам між іншых загонаў
Чырвоныя з макавых кветак палі, 
І з колькасцю пчол і чмялёў незлічонай. 

Між імі і жоўтыя кветкі былі, 
Другія глядзелі на нас фіялетам, 
Ды  колеры спелых чырвоных малін
Манілі найбольш насякомых планеты. 

Мы, дзеці, хадзілі на іх паглядзець, 
І там любаваліся іхняй красою, 
Любілі ў барознах між іх пасядзець, 
У ценю іх макавін цёплай парою. 

Любілі глядзець мы, як з кветак знутры, 
Выходзіла, быццам галоўка дзіцяці, 
Зялёная макаўка, як у шатры, 
Дзе быццам радзіла яе ціха маці. 

Як кветкі адпалі, то макавак  рой
Шумеў, шчабятаў ветру нейкія словы, 
Галоўкі стваралі чароўны настрой
Густой ды маленькай зялёнай дубровы. 

І спелы мак сыпалі мы ў макатру, 
І церлі яго, і да цеста ўлівалі, 

  Заўсёды ў святочную ў вёсцы пару
Яго ў пірагу  ў хаце госцю давалі. 

Не ведалі мы, што з той макаўкі сок, 
Змяшчаў у сябе вельмі шкодны наркотык. 
І нават ніхто тады з нас незнарок
Не меў з яго сокам ніякай турботы.  

ТАБЕ СТВАРЫЎ БОГ ГЭТЫ КРАЯВІД

Табе стварыў Бог гэты краявід, 
Чароўны, як у сне зачараваны, 
То быццам з раю радужны прывід
Анёламі табе  падараваны. 
Блакітныя нябёсы, быццам вочы
Твае без хмар, я бачу над сабою, 
І птушак спеў, як голас твой дзявочы, 
Я чую, як звініць ёй нада мною. 

Зялёных аксамітавых далін
Такіх, як тут, нідзе я больш не бачыў, 
Над лесам  неба, быццам каалін
Бялее, ззяе попелам гарачым. 
Зялёны гай, пагоркі залатыя
За стужкаю ракі нас аглядаюць, 
Ля рэчкі зноў зараснікі густыя
Да іх прыйсці сардэчна запрашаюць. 

А кроплі серабрыстыя расы
Блішчаць, як слёзы пад тваёю вейкай. 
Чуць цвіркуноў навокал галасы, 
Ім памагае за ракой жалейка. 
Між зараснікаў рэчка, быццам люстра, 
Паказвае мігаючы бляск сонца, 
Як з касак у салдатаў дзесь на муштры, 

Як стужку пананізваных чырвонцаў.
А колерам тваіх чароўных валасоў
Нам лашчаць зрок дарогі дзве ў закуткі. 
Адтуль ляціць да нас тырада слоў, 
Каб мы прыйшлі туды хоць на мінутку. 
І цягне нас туды, каб пад кустамі
У ценю пасідзець паблізу рэчкі, 
Нацешыцца там птушак галасамі, 

І седзячы зрываць з кустоў парэчкі.

ПРЫГОЖАЙ НОЧЧУ

Такой прытожай ноччу спаць шкада, 
Смяецца поўня месяца над гаем. 
Як залацістыя плады ў садах, 
Плеяды зорак з неба пазіраюць. 

Мігае рэчка хвалямі вады, 
Расказвае ім казкі цёплы вецер. 
Ніхто не  адчувае тут жуды, 
Прыгожа выглядае ўсё на свеце. 

Лес бачыць цуды, спіць у шэрай мгле, 
Ён сны апавядае ціха ветру, 
А вецер іх разносіць па сяле, 
Гучаць яны, як струны  на паветры. 

Паблізу бачу сціплы агарод, 
У бляску месяца чаруюць кветкі, 
Стаіць іх келіхаў там цэлы ўзвод, 
Выглядваюць з-за агароджы-сеткі. 

Прыемны пах  расходзіцца наўкол, 
Здаецца месяц пырскае парфумай. 
Ды страціў ён праз міг свой  арэол. 
Яго прыкрыла хмарка, як бітумам,  

Ды ён яе адкінуў языком, 
Зазяў яшчэ ярчэй над краявідам, 
Для птушак і звяроў стаў маяком, 
І паказаў гару, як піраміду. 

Я бачу прыгажосць з усіх бакоў, 
І цешыцца наўкол мяне прырода... 
Я не хачу зусім ісці дамоў, 
Такая ноч мне стала асалодай. 

АЛЬПІЙСКІЯ АСТРЫ

Павялі ўсе кветкі навокал
Ад ветру, асенняй пагоды, 
Адны толькі астры высока  
На неба глядзяць з асалодай. 

Не плачуць, што голыя дрэвы
Над імі спяваюць жалобна, 
Што ветра з галінамі  спевы
Іх страшаць зімою халоднай.  

Не плачуць калі злосны вецер
Іх кветкі ірве і калыша
І голае побач іх вецце
Ужо не стварае зацішак. 

Блакітныя кветкі іх ззяюць, 
Як вочы прыгожай дзяўчыны, 
І ў вецер, і ў буру вітаюць
Нас песняю, як кавацінай. 

На іх паглядзеўшы прыпомніў
Я залу між ваз з алебастраў, 
Музеў і дзяўчыну, як помнік, 
З касою з альпійскаю астрай. 

Стаяла яна нерухома, 
Глядзела на дзіўныя вазы, 
Здавалася ёй, што ў харомах
Блішчаць у вітрынах алмазы. 

І раптам блакітныя вочы
Заззялі ёй колерам сінім, 
Яе твар прывабны дзявочы
Забліскаў, як твар у багіні. 

ПАСЛЯ БЕЖАНСТВА

Як нашы продкі з доўгага блукання
Вярнуліся на родную зямлю, 
То не знайшлі старога памяшкання, 
А хмызняком зарослую раллю. 

На месцы хат выкопвалі зямлянкі, 
Каб перажыць халодную зіму, 
Рабілі з гліны печы і ляжанкі, 
Была лучына на начную цьму. 

Іх мучыў голад, холад і хваробы, 
Ім нехапала хлеба для дзяцей, 
Як хлеў пабудаваў хтось для худобы, 
То чуўся, як вясковы багацей. 

Паволі будавалі ў вёсках хаты, 
І гумна, і хлявы і ў тых хлявах, 
Былі каровы, коні, а ў багатых
На доме нават ззяў  бляшаны дах. 

Хоць недастатак быў у кожнай хаце, 
Сялян не мучыў голад больш здаўна, 
Яны чакалі, што прыйдзе багацце, 
Аднак, як гром, з’явілася вайна. 

Тады іх мучылі зноў акупанты, 
Пастаўкамі іх грабілі ўвесь час, 
Палохалі варожыя дэсанты, 
Ці заганялі сілаю ў калгас. 

Праходзіў фронт і нішчыў іх дабытак, 
Іх шавіністы выганялі ў ,,рай”, 
Палілі вёскі грозныя бадыты
І забіралі летні ураджай. 

І многіх выгналі на ўсход насілу, 
Другія паўцякалі ў гарады, 
Асталіся ад продкаў іх магілы, 
Пустыя хаты, дзікія сады. 

ЧАРОЎНАЯ  ПАЛЯНА

Я знаў чароўную паляну
У хвойным лесе бліз царквы, 
Там на траве, як на дыване,  
Раслі і ружы і цюльпаны, 
А ў цэнтры рос дуб векавы. 

Дуб меў шырокія галіны, 
Даваў халодны ў спёку цень, 
Шумелі лесу верхавіны,  
Ірдзелі ружы, як маліны, 
У сонечны прыгожы дзень. 

Пад гэтым дубам я ў нядзелі
Дзесяткі кніжак прачытаў, 
Між кветак спаў, як на пасцелі, 
І сосны мне да сну шумелі, 
І ў небе нейкі птах спяваў. 

Туды прыходзілі дзяўчыны, 
І з імі я праводзіў час, 
Апавядалі мне навіны, 
Прыносілі з сабой маліны, 
Або пірожнае падчас. 

Дзяўчыны песні там спявалі, 
Прыйшоўшы лесам нацянькі, 
Пад восень жолудзі збіралі, 
Сабе рабілі з іх каралі, 
З цюльпанаў, руж плялі вянкі. 

Цяпер загінула паляна, 
І лес навокал парадзеў. 
На ёй растуць кусты, бур’яны,  
Па дубе пень астаўся цьмяны, 
Даўно замоўк птушыны спеў. 

КАРТЭЖ  ВЯСНЫ

Вельмі цёплы сакавік
Апусціў  нас хмарным небам, 
І вясновы красавік
Зеленню абсыпаў глебы. 
Загучалі песні птушак, 
Вішні зацвілі і грушы. 

Веснавы прайшоў картэж
Па лугах, па агародах, 
Па палях між доўгіх меж, 
Па лясах, па загародах. 
Пад чароўнаю вясёлкай, 
З шэра-жоўтай перапёлкай. 

І смяецца ў ім вясна, 
Як прыгожая дзяўчына. 
Як багатая княжна, 
Раскідае ўсім рубіны
З кветак, з сонечных праменняў, 
Будзіць спячае насенне. 

Разам з ёй квітнее свет, 
Песняй зашумелі дрэвы. 
І ўсе ззяе, як букет
На кароне каралевы. 
Пад стапой яе ў прыродзе
Аджывае асяродзе. 

Жаваранкі, салаўі
Разам з ёю прыляцелі, 
Песні, быццам ручаі, 
З неба льюцца з іх капэлы, 
Чуць у вёсках буслаў клёкат, 
І курэй вясёлы сокат. 

Прынясла вясна з сабой
Пахі розных свежых кветак. 
І чароўнаю парой  
Пахне кожны наш палетак. 
Пахнуць сосны, пахнуць травы. 
Пах разносіць вецер жвава. 

УРАГАН  ЭМА

З акіяна праз заходнія краіны
Прыляцеў да нас на крылах ураган. 
Па дарозе нішчыў многія мясціны, 
Рэзаў дрэвы, як галовы гільяцінай, 
Бурыў ён дамы, як казачны тытан. 

Забіваў людзей сідзячых у машынах, 
У равы кідаў з людзьмі грузавікі, 
Не глядзеў ці ў іх мужчына ці жанчына. 
Многа вёсак замяніў ён у руіны, 
І ўцяклі з лясоў усе лесавікі. 

Хоць яго назвалі іменем жаночым, 
Ён быў горшы, як у казках сатана. 
Ён здавалася меў вушы і меў вочы, 
І меў нораў вельмі сквапны, нораў воўчы, 
Нішчыў так, як нішчыла калісь вайна. 

Як прабег ён хуткім тэмпам па Еўропе, 
Аслабеў, як даімчаўся ўжо да нас. 
Хоць стараўся ён прабегчы  ў нас галопам, 
Як імчыцца ў стэпе дзікім антылопа, 
Ды не мог, бо сіл ён меншы меў запас. 

Нарабіў аднак і ўнас ён многа шкоды, 
Нечаканы быў ён з радасцю нідзе. 
Нішчыў злосна ён сады і агароды, 
І кідаў ён на машыны дрэў калоды, 
Міласэрнасці не меў ён да людзей. 

Паваліў ён многа электрычных слупаў, 
Пазрываў ён тэлефонныя драты, 
Знішчыў дахаў многа ў вілах і халупах, 

  Разганяў усіх ён, як стаялі ў групах. 
Людзі пахаваліся ўсе ў хатах, як краты. 

  
  
  
  

   

  



 16

ЛЕТНІ ВЕЧАР У СЕНАКОС

Схаваўся ўжо за цёмным борам
На небе залацісты круг. 
І заціхаюць птушак хоры, 
Цямнее поле, рэчка, луг. 
Касілкі цягнуць біцюгі, 
Звіняць за імі ланцугі. 

Людскія галасы здалёку, 
З кароў мычаннем і казы, 
На лузе чуюцца навокал. 
Кладуць там сена на вазы. 
Пасля вязуць яго ў сяло, 
Пакуль не згінула святло. 

Ад скошанага толькі сена, 
Разносіць вецер арамат, 
Хутчэй плыве кроў нам у венах
І сэрца б’е, як аўтамат, 
У мышцах чуем маладосць, 
І гіне ў нас нуда і злосць. 

На небе зоркі, быццам свечкі, 
Заззялі цэлаю гурбой, 
Імі бліскаюць воды рэчкі, 
Плывуць, як радужны канвой. 
Як сотні светлых ліхтароў

                Гараць між цёмных гушчароў. 
З-за хмары паказаўся месяц, 
І асвятляе луг, палі. 
І часта зоркі з паднябесся
Ляцяць і гаснуць ля зямлі. 
Тады ад бляску чорны бор
На міг пакажа свой узор. 
  

  

  



 17

ГАРЛАЧЫКІ

На гладкай паверхні бліскучай  вады, 
На возера люстры глядзяць на нас хмары, 
Якія плывуць невядома куды, 
А месяц смяецца да іх клуглатвары. 

Між імі гарлачыкі дзіўна цвітуць, 
Уніз апусціўшы спакойныя твары. 
Глядзяць з захапленнем на іх немату
І зверху, і знізу спакойныя хмары. 

Іх колеры ўдзень бачыць кожны ўдвайне: 
Іў сонцы на яве, і ў люстры пад імі. 
Не можа нічога ад іх быць страйней, 
Усмешкамі нас захапляюць жывымі. 

Палёсткі іх белыя, як палатно, 
На люстры вады плямай снегу бялеюць. 
І нас бялізною вітаюць даўно

  Усе вадзяныя на сонцы лілеі. 
Чароўны навокал іх чуецца пах, 
Ён з ветрам плыве цераз луг аж на поле, 
Да іх матылькі пралажылі свой шлях, 
Іх тысячы крылаў на кветках сваволяць. 

А птушкі спяваюць ім песні ўгары
І цешацца з імі цяплом і пагодай. 

  Мы рады таксама пакуль камары
Схаваліся дзесьці для нашай выгоды. 

Любуемся райскаю іх бялізной, 
І колерамі матылькоў на іх кветках, 
На возера люстры  блакітнай вадой, 
Дзе сонца прамені блішчаць, як віньеткі. 

КАБ ПАМЯЦЬ ЗАХАВАЛАСЯ

Пішу каб памяць для людзей
Магла хоць захавацца ў вершах, 
На шляху церневых падзей
Мной перажытых не раз першы. 
Пішу, каб  будучы чытач, 
Пачуў далёкіх продкаў плач. 

Каб ён пазнаў ваенны жах
Сваіх дзядоў, а можа матак, 
Які яны адчулі страх, 
Калі прыйшоў збіраць падатак, 
Лясны бандыт ці партызан, 
Трымаючы ў руках наган. 

Каб ведаў, што да іх не раз
Прыходзіў з хеўрай нейкі ,,Буры”, 
Паліў іх хаты напаказ, 
Страляў да іх для авантуры, 
Толькі за тое, што яны, 
Ішлі ў царкву, як б’юць званы. 

Каб знаў чытач, што  вёску Райск, 
Калісь у сорак другім годзе, 
Спалілі фрыцы, бо гультай
Забіў двух немцаў ў самаходзе. 
Сто сорак дзевяць жыхароў
Забілі немцы, як звяроў. 

Каб знаў ён, што яго дзядоў
Па чужыне калісь ганялі. 
Было там многа іх слядоў, 
На фронце ў ворага стралялі. 
І не адзін з іх на вайне
Загінуў дзесь на чужыне. 

БУРА

Дождж фантанамі льецца ў балота, 
У аконныя шыбы б’юць кроплі. 
За сцяною вада і слізгота, 
З даху падаюць шэрыя соплі. 

І трасуцца галіны на дрэвах, 
Скрыжавалі іх быццам, як рукі. 
З-за акна чуць іх  горкія спевы, 
Чуць іх скаргі на дзікія мукі. 

Стрэлы пырскаў ляцяць з тратуараў, 
Каб упасці ў кругі шэрых лужын. 
Частка іх паплыла быццам хмара, 
І ў паветры па вуліцы кружыць. 

І грукоча ў акно кулакамі, 
Як бандыт, грозны жылісты вецер, 
Аканіцы ірве ён рукамі, 
Сыпле ў шыбы прынесеным смеццем. 

Сыпле лісцем і кветкамі ружы, 
Што прынёс аж сюды з агародаў, 
І пужае наўкол, што ён дужы, 
Нарабіць можа ўсім многа шкоды. 

Раптам бліснула маланка з хмары, 
Загарэлася неба пажарам, 
Асвятліла дамы, тратуары
І заціх вецер, як ад удара. 

Пракаціўся па вуліцах рокат, 
Задрыжэлі ўсе сцены ў пакоі, 
А вясёлка на небе высока
Паднялася, як мост над ракою. 

ДВАДЦАТАЕ СТАГОДДЗЕ

Стагоддзе трох дыктатараў шалёных, 
Дзесяткаў розных войнаў, дзвюх сусветных, 
Ахвяр ад халакосту незлічоных. 
Век рэавалюцыі і бомб ракетных. 

Стагоддзе крэматорыяў, расстрэлаў, 
Людзей мільёны ўзятых у няволю, 
Дзвюх атамных бомб скінутых умела, 
І  лагераў дзе білі без патолі. 

Стагоддзе бежанства на ўсход краіны, 
Пасля вяртанне ў знішчаныя сёлы. 
Ад голаду хварэлі там пухлінай, 
З гурбою іх дзяцей худых і кволых. 

Стагоддзе разбурэння многіх храмаў, 
І ў нас і за граніцаю на ўсходзе, 
Нам цэрквы разбіралі для рэкламы, 
Што быццам мы чужыя ў іх народзе. 

Нам замянілі цэрквы на касцёлы, 
Хацелі, каб і мы туды хадзілі, 
Нам беларускія закрылі школы, 
На польскай мове нам дзяцей вучылі. 

Стагоддзе трох загінуўшых імперый, 
Паўсталі хутка новыя дзяржавы, 

                Яно дало дыктатарам крытэрый, 
Паслаць салдатаў зноў у бой крывавы. 

Стагоддзе нараджэння камунізму, 
Зняволіўшага многія народы. 
Стагоддзе адраджэння фанатызму, 
Які вядзе да войнаў і нязгоды. 

Стагоддзе велізаррных самалётаў, 
Ракет лятаючых на іншыя планеты, 
Кампутараў, да месяца палётаў, 
Мабільных тэлефонаў, інтэнэту. 

ВЕТРАКІ

На высокай гары ля чыгункі, 
Дзе жаўцелі навокал пяскі, 
Як на дзіўным музейным малюнку, 
Красаваліся два ветракі. 

Зіхацела на іх восем крылаў, 
Па чатыры на кожным млыне. 
Дзень і ноч іх круціў вецер з сілай, 
Аж дрыжэлі ўсе дошкі ў сцяне. 

І гучэлі зусім, як маторы, 
У млыне кожным два камяні. 
Пыл з мукі, як імгла, па прасторы, 
Хваляй плыў у пагодныя дні. 

Там са збожам стаялі падводы, 
Там было з вёсак многа сялян
У ярмолцы жыд доўгабароды
Іх прымаў апрануўшы кафтан. 

На нагах меў заўжды ён галёшы, 
А ў кафтане меў доўгі рукаў. 
Аддаваў ім муку і браў грошы, 
Іх сардэчна заўсёды вітаў. 

Ля млына на яўрэйскім пагосце, 
Чуць было, як шумелі вязы. 
На млыны спаглядалі са злосцю
На магілах сцяблы дзеразы. 

На млыне я бываў і Кляшчэлі  
Цераз дзверы яго аглядаў. 
Ветракі абмінаў штонядзелю, 
Як з царквы і ў царкву я шагаў. 

ПОЗДЫКІ

Помню вёску малую ў садах, 
У якой бачыў толькі шесць хат. 
Пад сады падплывала вада, 
Ззяла ў сонцы, як шэры агат. 

Адплывала яна ад садоў
Аж да шэра-зялёных асін. 
Поўна ў лодках было рыбакоў, 
Днём лавілі яны карасі. 

А зімой замярзала і лёд
Ззяў, як люстра, як коўзкае шкло. 
На катку там гучаў карагод, 
Не адно тут гуляла сяло. 

Ды пасля асушылі ўвесь луг, 
І расла побач вёскі трава. 
Косы  ў чэрвені  чуў я наўкруг, 

                І як сена збірала дзятва. 
У той вёсцы я меў двух сяброў, 
І сяброўку таксама адну. 
Памагаў я ім пасці кароў, 
Памагаў ім араць цаліну. 

А калі я ў няволю папаў, 
Вораг знішчыў маіх двух сяброў. 
Дзесь адзін на чужыне прапаў, 
А другі смерць ад кулі знайшоў. 

Расстраляў яго немец, як звер, 
Бо яго выдаў злосны сусед. 
І загінула вёска цяпер
І астаўся слабы па ёй след, 

ШТО ЗАГІНУЛА Ў ПРЫРОДЗЕ

Пытаюць, што загінула ў прыродзе, 
Чаго не можам мы цяпер пабачыць... 
Не ходзяць туры ў пушчы на свабодзе, 
Вулканаў  многа згінула гарачых. 

Не бачым папаратнікавай пушчы, 
Загінулі яе густыя дрэвы, 
Дзе лёгка звер схавацца мог у гушчы, 
Каб не папасці ў дыназаўра зевы. 

З іх дрэў калісь засыпаных зямлёю, 
Капаюць вугаль у глыбокіх шахтах. 
Знаходзяць згінуўшых у  дрэвастою, 
Жывёл, стаяўшых некалі на вахтах. 

Жывых тут не пабачым дыназаўраў, 
Высокіх быццам маставыя краны. 
І прагных моцна злых тыраназаўраў, 
Якія ўсіх з’ядалі без пашаны. 

Археаптэрыксаў, як першых птушак, 
Знаходзім у зямлі адны шкілеты. 
А ад загінуўшых мільёнаў мушак
Слядоў не знойдзем ні зімой, ні летам. 

Замёрзлая зямля схавала целы
І мамантаў, затопленых у ліўні. 
Вякі там праляжалі  ў снезе белым, 
Іх хобаты і  скручаныя біўні. 

Не ўбачым мы нідзе жывых тарпанаў, 
Якія бегалі яшчэ нядаўна. 
Зямныя нетры на сухіх саваннах
Пакажуць часам нам старую фаўну. 

CТАРЫЯ  ПІСЬМЫ  ДЗЯЎЧЫН

Гляджу на старыя ўжо пісьмы  дзяўчын, 
Якія пісалі мне ў іх аб каханні. 
Як фільм прабягае ў вачах успамін
Аб даўніх любоўных душы хваляваннях. 

Раней я правёў з кожнай многа хвілін, 
Свайго не ўкрываў я ім веравызнання. 
Прыйшоў час разлукі, як горкі палын, 
Прыходзілі пісьмы ў часы іх чаканняў. 

Пісалі яны аб любоўным агні, 
Што душу іх паліць, аб вернасці вечнай, 
Як дзесьці чакаюць з тугою на дні, 
Калі будзе новая наша сустрэча. 

Пісалі, што хочуць са мной наяву
Спаткацца, кахацца  і жыць доўга разам. 
Калі ж запытаў іх, ці здольны ў царкву
Пайсці шлюб узяць – я здзівіўся з адказу. 

Адны з іх заціхлі, другія хутчэй, 
Хацелі ўзяць толькі са мной шлюб цывільны. 
А нават без шлюбу жыць, толькі дзяцей, 
Каб ксёндз ахрысціў нам  пасля афіцыйна. 

Не чулі граху жыць без шлюбу ўдваіх, 
І мець без яго асалоду з кахання. 
Рассаджваў аднак супраціў сэрцы іх, 
Змяніць для каханага веравызнанне. 

Іх атавістычны стары супраціў
Атручвае іх з малаком іхніх матак. 
І ён для мяне таямніцу адкрыў, 
Які лёс спаткаў бы мяне напачатак. 

Упэўніўся я, што з пагардай яны
Паставіліся б да маёй роднай веры, 
А ў нашым жыцці было б многа маны
І да разводу адкрыліся б дзверы. 

ЗДЫМАК САНІТАРКІ

На дне ў святле старога здымка
Глялзіць прыгожы цёплы твар, 
Яшчэ ў яе вачах смяшынка
Блішчыць, як радужны ліхтар. 

Як матылкі малыя вусны, 
У хустцы светлай галава, 
А позірком жывым спакусным
Здаецца хоча цалаваць. 

Малыя ямачкі на шчоках
Ля пасма цёмных валасоў, 
З пад хусткі зверху цёмны локан
Твар упрызожвае красой. 

Наўкол яе клубяцца цені, 
Забытых франтавых начэй. 
Яе я бачу між каменняў, 
Як мы паўзлі дзесь да траншэй. 

Як рваліся наўкол нас міны, 
Як адпаўзла  яна на бок
І як камяк замёрзлай гліны
Упаў, а ў ім быў кашалёк. 

І ў кашальку быў гэты здымак... 
Шукаў яе я доўгі час,  
Яна прапала ноччу з дымам, 
Як дзесь у джунглі папуас. 

І, як рэліквію, трымаю  
Вось гэты здымак пры сябе, 
І санітарку ўспамінаю
У дні самотныя ў журбе.  

П’ЯНІЦЫ

Дзесяткі іх гіне штодзень на дарогах, 
Калі пасля п’янкі вядуць самаход. 
Сустрэнем на вуліцах іх вельмі многа, 
Да будак ад піва ідуць, як на сход. 
І часта за вокнамі чуць іх гульню, 
Іх п’яныя крыкі, іх спеў, балбатню. 

Не раз сустракаем між п’яніц жанчыны, 
Якія п’юць шклянкамі ўжо алкаголь, 
І ў гучнай гулянцы бываюць хвіліны, 
Што трацяць зусім на сабою кантроль. 
Тады аддаюць без развагі няўмела
Свае непрытомнае п’янае цела. 

Нярэдка бывае, што ў час іх забавы, 
Зусім забываюць пра родных дзяцей. 
Іх дзеці галодныя плачуць без стравы
У цёмных пакоях з-за брудных дзвярэй. 
Не раз выйдуць плакаць яны на балкон  
Ці згінуць, упаўшы на брук дзесь з акон. 

Смурод ад іх чуць ап’янелых настойкай, 
З агіднай раздзьмутай віном галавой, 
Другіх правакуюць вар’яцка да бойкі, 
Не раз самі б’юцца яны між сабой. 
І чуць толькі лаянкі, п’яныя віскі, 
А часам між імі жаночыя піскі. 

Калі ў сям’ і  п’яніца - гэта няшчасце,  
Б’е часта па п’янаму жонку, дзяцей, 
Ён можа для водкі ўсё вынесці, ўкрасці. 
Ён  не сароміцца жонкі,  людзей. 
Для водкі ён нават заб’е чалавека. 
Для водкі ён стаўся жыццёвым калекам. 

СОНЕКА, ВЫЙДЗІ  З-ЗА ХМАР

Сонейка, выйдзі  з-за хмар
Чорных, як дым ад пажару. 
І пакажы нам свой твар, 
Як залацістую чару. 

Хмары плывуць дзень і ноч, 
Месяцы два безупынна. 
Спераду, ззаду, наўзбоч
Вецер гудзіць ім няспынна. 

Згінула хутка зіма, 
Холад з сабою забрала, 
Толькі ў нас сонца няма, 
Крые яго пакрывала. 

Зазелянела трава, 
Дрэвы пусцілі лістоту. 
Смутна глядіць мурава
На дажджавую брыдоту. 

І ў сакавік, красавік
Мучацца слотаю людзі, 
Носяць штодзень дажджавік, 
Твар закрываюць і грудзі. 

Ранкам глядзяць праз акно, 
Хочуць пабачыць ці сонца
Хмар не прарэжа сукно, 
Каб заблішчэць праз аконца. 

Просяць, каб сонца з-за хмар
Выйшла, хоць раз на хвіліну
І, як чароўны ліхтар, 
Нам асвятліла краіну. 

БЕЛАСТОЧЧЫНА

Беласточчына багатая лясамі, 
Ззяюць локаны зялёных валасоў, 
Льюцца ў неба над лугамі і палямі
Песні птушак сотняй мілых галасоў. 

Залаціцца летам жыта і пшаніца, 
Безліч колераў мы бачым у садах. 
Вочы ўсіх азёр бліскаюць, як зарніцы, 

                Радугаю ў рэчках свеціцца вада. 
Тут лясы даюць нам ягады і зёлкі, 
А лугі для пчол салодкі свежы  мёд. 
Ды бяднеюць вокал вёскі і пасёлкі, 
Не адзін зарос травою агарод. 

У пасёлках бачым цэрквы і касцёлы, 
Праваслаўных, каталіцкіх лес крыжоў. 
Тут бывалі з беларускай мовай школы, 
Ды яны цяпер тут сталі міражом. 

Бо дзяцей амаль няма ўжо ў гэтых сёлах, 
Рэдка тут спаткаеш маладых жанчын. 
Без акон стаяць будынкі ў старых школах, 
У якіх звісаюць скруткі павуцін. 

Часта ў вёсках бачым знішчаныя хаты, 
У якіх  ніхто даўно ўжо не жыве, 
З пад гнілога даху выглядаюць латы, 
Побач хаты  поўна смецця на траве. 

Часта блізка хат тых спадзяюцца смерці
Адзінокія бабулькі, мужыкі, 
Бо не хочуць недзе ў горадзе памерці, 
Хочуць у сябе астацца на вякі. 

САБОР  УВАСКРЭСЕННЯ  ГАСЛОДНЯГА
   Ў   БЕЛАСТОКУ

На вуліцы Сянкевіча стаяў калісь сабор, 
Якога не дакончылі да выбуху вайны, 
На купалах свяціліся крыжы, як метэор, 
Ды вокны ў ім, як вочніцы, глядзелі з-за сцяны. 
Фанатыкі касцельныя крывіліся душой, 
Злаваліся на від сабора слугі Ватыкана, 
Да ўлад даносы слалі езуіцкаю рукой, 
Каб адабраць святыню праваслаўным хрысціянам. 

І ўлады не дазволілі сабор рамантаваць, 
Каб знішчылі датла яго дождж, віхар, ураган, 
Ды цвёрда ён стаяў далей, і доўга мог стаяць,  
Пакуль бы не дазволілі яму залечыць ран. 
А будаваўся ў горадзе высокі іх касцёл
У гонар  рымскага патрона іх, святога Роха, 
І грошы ім патрэбныя былі, каб мур наўкол
Яго паставілі, як для біблейскага Малоха. 

І гвалтам разабралі праваслаўны Божы храм, 
І знішчылі ў яго на даху купалы, крыжы, 
І вывезлі ўсе цэглы з храма, кожны кілаграм, 
На мур касцёла, элеватар, бліндажы. 
На месцы, дзе царква была, паставілі яны, 
Вядомую ўсім паліцэйскую камендатуру. 
Царкву ўсю разабралі напярэдадні вайны, 
Пасля якой папаліся ў кіпцюры дыктатуры. 

Царква, якую знішчылі, цяпер стаіць ізноў, 
У іншым месцы купалы яе крыжамі ззяюць. 
Там чуем мы ў ёй голас праваслаўных святароў, 
А на літургію ў яе нас гучна заклікаюць. 

АФІШЫ  РЭКЛАМ

На кожным кроку невыносна рэжуць вочы
Дзесяткі недарэчна зробленых рэклам, 
Якія за табою, быццам цень твой  крочаць, 
І ты заўсёды з імі, і ніколі сам. 

Усюды на цябе глядзяць наўкол дзяўчыны, 
Бландзінкі і брунеткі, буклі  валасоў. 
Паказваюць яны не толькі ногі, спіны, 
А цэлае іх цела з голаю красой. 

Нічога не скрываюць яркаю хвальбою, 
Нахабна пераконваюць купіць тавар. 
І ўсюды заляцацаюцца, каб быць з табою, 
Каб з імі ў магазін пайсці ці на базар. 

Прахожага кусаюць моцнымі ікламі, 
Страляюць у яго здалёк, як гарпуном, 
Падманваюць яго бесорамна хлуснямі, 
Як мужыка калісь у пана эканом. 

Тыя, якіх мы бачым сёння на афішы, 
Туды ўвайшлі выключна для сваёй казны. 
Неважна ім, што скажуць аб іх ці напішуць,  
Неважна, што ў рэкламе поўна ёсць маны. 

Афішу дожджык змые і яе кавалкі
Разгоніць хутка вецер, быццам дробны пыл, 
І знойдуцца ў балоце, пападуць на звалку
Ці птушка да гнязда захопіць у насціл. 

А тых што ашукалі доўга будуць помніць, 
Сумненне не загіне доўга да афіш. 
Бо выдаюцца грошы на іх бессаромна: 
Адным прыносяць страту, а другім  барыш. 

CУМНЕННІ

Ужо ад юнацва адчуў я сумненне
Да розных дзяржаўных тады прапаганд, 
Якімі кармілі нас з моцным натхненнем
Дзесяткі насланых уладай каманд. 

Не верыў славам я ксяндзоў езуітаў, 
Што выбраў сталіцу нам Бог, Ватыкан. 
І меў я сумнення да іхніх малітваў, 
Да іхняй навукі для ўсіх хрысціян. 

Да лекцый гісторыі меў я сумненні, 
Якіх нас у школе вучылі тады. 
Крытычна глядзеў я на ўлад дасягнення, 
Як бачыў усюды бязмернасць бяды. 

Сумнення меў моцныя да камунізму, 
Не верыў, што можа ён доўга пражыць, 
Бо многа ў ім бачыў дыктатаў, цынізму, 
Рэпрэсій і здзек у фанфарах ілжы. 

Хоць ён даў мажлівасць рабочым, сялянам
Вучыцца, дайсці да высокіх пасад, 
Яны да яго не ўсе мелі пашаны, 
Бо больш багацець не даваў ім урад. 

Змагаліся супраць бяздарнай улады, 
У многіх саноўнікаў часта  сыны. 
Яны заклікалі тварыць барыкады
Рабочых, сялян з дапамогай маны. 

Пасля перамогі, калі ўзбагацелі, 
Забылі аб іх, беспрацоўе ўвялі, 
Цяпер з іх смяюцца ў кулак пры нядзелі, 
Што многа наіўных жыве на зямлі. 

Адны ўзбагацелі, будуюць палацы, 
Не знаюць куды дзець награблены скарб, 
Другіе блукаюць без дома, без працы, 
Зімой спяць у норах, як мыш, або краб. 

  



 32

ЗАТРАСЛАСЯ ЗЯМЛЯ

Затраслася  зямля на хвіліну
У Кітаі,  ў яго гарадах. 
Пад заваламі людзі там гінуць, 
Як казяўкі ў атрутных садах. 

Там пад друзам не плачуць больш дзеці, 
Пад дамамі магілу знайшлі. 
Іх бацькі, як звяры ў цёмнай клеці, 
Ратаваць іх тады не маглі. 

І іх тысячы там памірала, 
Без надзеі, што выйдуць з руін. 
Іх душыла сцяна, быццам скалы, 
З іх дзяцьмі цэраз сотні хвілін. 

І калі ім прышла дапамога, 
Пад заваламі рэдка хто жыў. 
А раней не адзін прасіў Бога, 
Каб жыццё Ён яму падарыў. 

Ды шчаслівых было вельмі мала, 
Хто б там мог перажыць катаклізм. 
Пад глыбокае іх пакрывала
З дапамогай дайсці не маглі. 

Як дайшлі, то было ўжо запозна, 
Задушыў іх бетон і пясок. 
Мярцвякі спаглядаючы грозна, 
Да людзей мелі горкі папрок. 

А ніхто з іх не быў вінаваты, 
Што траслася зямная кара, 
Што зваліла дамы іх і хаты, 
Што забіла іх друзу гара. 

, 

ХАЛУІ  ДЫКТАТАРАЎ

У дыктатараў заўсёды, як казяўкі, 
Родзяцца атрады верных халуёў. 
А яны, як паразіты ці, як п’яўкі, 
Будуць піць у грамадзян на целе кроў. 

Па яго загаду будуць у ГУЛАГі
Пасылаць нязручных для яго людей, 
І там мучыць іх і голадам і смагай, 
Не даваць  спакою ў іх  жыцці нідзе. 

Халуі ў судах засудзяць і нявінных, 
А, як ён захоча, ўсадзяць у турму, 
Увядуць цэнзуру, вобыск штохвілінны,  
Не дадуць на ўладу плюнуць нікаму. 

Служаць халуі  яму пяром у кнігах, 
Хваляць культ яго асобы і падзей, 
Назавуць дабром усе яго інтрыгі, 
Змусяць на яго з павагаю глядзець. 

Служаць халуі яму нагайкай, зброяй, 
Створаць для яго Асвенцім і Катынь. 
І яго праціўнікаў ідуць біць  роям, 
Заганяць у турмы, ў лагер за драты. 

Па яго загаду атруцілі газам
Сотні тысяч бедных маладых жанчын, 
Заразілі многіх грознаю заразай, 
Дзецям падавалі з ежаю стрыхнін. 

Халуёў і гіцляў дыктатуры твораць
І яны няволю для людзей нясуць, 
А для іх яны заўсёды будуць зморай. 
Ды паволі точаць і на іх касу. 

БЛІСКУЧАЯ МАХІНА НАСІЛЛЯ

За акіянам у бляску маны
Страшыць усіх нас насілля махіна, 
Хоча ўсім нам залажыць кайданы, 
Закабаліць капіталам краіны. 

Хто непакорны лавінай ракет
Змусіць яго да падданства, пакоры, 
Хоча, каб ёй падуладны быў свет. 
Многа дзяржаў узяла ў свае шоры. 

І ўжо не адну навязала вайну, 
Тысячу міль ад яе кантыненту. 
Свет заплаціў дарагую цану, 
За ўсе ваенныя эксперыменты. 

Знішчыла бомбамі бедны В’етнам, 
Джунглю паліла, людзей, іх дабытак,  
І не магла пакарыць партызан, 
Сілай дайсці да чужога карыта. 

Косава сербам забрала, каб там
Базу сваю збудаваць на Балканах. 
Там не адзін праваслаўны ўжо храм
Знішчыць дазволіла слугам карана. 

Казку знайшла, каб разбурыць Ірак, 
               Толькі каб злапаць, павесіць Гусайна. 

Бо ён такі быў наіўны важак, 
Нафту сваю прадаваў іншым тайна. 

Гіне там мноства нявінных людзей, 
Жніва зрабіла яна тэрарыстам. 
Нават не ведае, як з тых падзей
Выйсці без сораму, ціха і чыста. 

АПРАЎДАННІ

Суд апраўдаў няшчаднага  бандыта, 
Які людзей нявінных мардаваў, 
Калі да іх прыходзіў ён з візітам, 
Як нечаканы госць, як ваўкадаў. 

Паліў жанчын з дзяцьмі ў іх ўласных хатах, 
Бо ў іх былі іконы  на сцяне, 
Бо ў праваслаўных бачыў супастатаў, 
Як Дон Кіхот у ветраным млыне. 

Забіў у лесе ля Старых Пухалаў
Узятых сілай трыдцаць вазакоў. 
А па дарозе мардаваў удала, 
Без сораму і ўдоў, і старыкоў. 

І суд цяпер сказаў, што ён нявінны, 
Бо за айчыну ён аддаў жыццё. 
Усе яму паклоны біць павінны, 
Мець да яго адвагі пачуццё. 

Бо ён калісь бароўся з акупантам, 
І ксенафобам стаў ён у журбе, 
Шукаў усюды розных дыверсантаў, 
І мог рабіць памылкі ў барацьбе. 

Забойцамі ў Катыні многіх страшаць, 
І  іх  віны не хочуць апраўдаць. 
А вінных халакосту на Падляшы
Апраўдваюць яны ў сваіх судах. 

Іх прозвішчамі вуліцы назвалі, 
Аб іх геройстве трубіць інтэрнэт. 
Маўчаць, як да дзяцей яны стралялі, 
Каб кожны беззаганны меў партрэт.  

БЕГ  РАНІЦАЙ

Раніцай бягу адзін па мокрым лузе, 
Ззяюць колеры, як полымя, навокал, 
А на ўсходзе сонца ў залацістым крузе
Крыламі махае, як бліскучы сокал. 

Пад маймі нагамі шалясціць світанне, 
Вейкі кветак мне маргаюць безупынна, 
Цешацца яны ўсе з нашаго спаткання, 
Вочы іх глядзяць прыязна і гасцінна. 

Хутка па расе плыву сам над імглою, 
Слухаю чароўных гукаў струн паветра. 
Зоркі пахаваліся ўжо нада мною, 
Чую часам ціхі ўсходні подых ветру. 

А далей, як факелы, стаяць бярозы, 
Абліваюць бляскам твар у хуткім бегу. 
Хоць даўно вясна прагнала ўжо марозы, 
Белым колерам вітаюць, быццам снегам. 

Ды зялёную лістоту, як папаху, 
Налажылі  на чароўныя галовы. 
І смяюцца да мяне, не чуюць страху, 
І незразумелыя мне шэпчуць словы. 

Сонца дыск заззяў над імі ўжо высока, 
І пачуў тады я ў шуме  іх лістоты, 
Крыкі дзіўныя і гучныя сарокі, 
Быццам скаргі на маркоты і згрызоты. 

І затрымаўся мой бег пры самым лесе, 
Глянуў я здалёк  на лёт сарок крылатых. 
Хоць пачуў я спевы салаўя наверсе, 
Час прыйшоў ужо вяртацца мне да хаты. 

ВЕЛІКОДНЫЯ ЗВАНЫ

Было ўжо за поўнач, калі загучалі
Чароўнаю музыкай боскай званы, 
З прыродай вясенняю трыумфавалі, 
Бо сёння ўжо свята і дзень выхадны. 

Бо ў Іерусаліме калісьці вясною
Замучаны Бог наш Хрыстос уваскрос. 
І цешацца людзі з прыродай жывою, 
Што ў рукі Яго аддалі  ўжо свой лёс. 

І згодна з традыцыяй кожнага года, 
Як знак, што Хрыстос уваскрос сапраўды, 
Вялікдзень званы абвяшчаюць народу, 
Каб чулі ўсе вёскі  і ўсе гарады. 

Разносіцца гук іх па ўсім наваколлі, 
І вестку нясе, што святочны ўжо дзень. 
А радасць даходзіць да ўсіх мімаволі, 
І чуюць звон птушкі, а ў лесе алень. 

І кожны  ў той час прывітае другога
Славамі ,,Хрыстос уваскрос!”, як заўжды,  
Сцвярдженне пачуе ў адказ вельмі строга: 
,,Хрыстос уваскрос для ўсіх нас сапраўды!” 

Пасля прывітання абменяцца разам
Пісанкамі ў колерах промняў вясны, 
Якія заззяюць у сонцы алмазам, 
Адгоняць ад сэрцаў пачуцці віны. 

І пойдуць хутчэй у царкву і там свечы
Паставяць ля яркіх абліччаў ікон, 
За мір на зямлі і, каб лёс чалавечы, 
Такі быў чароўны і  мілы, як звон. 
  



 38

50-ГОДДЗЕ ,,БЕЛАВЕЖЫ” 

Мінула нам ужо паўвека, 
Калі мы ўсе з уздымам свежым
Пад Валкавыцкага апекай
Стварылі  для сваёй бяспекі
Літаб’яднане ,,Белавежа”. 

Нас усяго сяброў шаснадцаць
У ,,ніўскай” зале за сталамі, 
Рашылі разам аб’яднацца, 
І з роднай моваю звязацца, 
Малой айчыны быць слугамі. 

Дарогай цяжкаю даволі
Праз палітычныя завеі, 
Мы зерне роднае на поле
Кідалі. каб расло паволі, 
І каб давала плён надзеі. 

Не ўсё ў што верылі збылося,  
Адпала частка па дарозе, 
Ды з зерняў вырасла  калоссе. 
Звініць янорознагалоссем
На ветры ў родным асяроддзі. 

І вось чакаем юбілею
50-годдя Белавежы, 
І маем мы далей надзею, 
Што нашы cмелыя ідэі
На ўсход праб’юцца цэраз межы. 

На моладзь толькі ўсе чакаем, 
Каб прынялі ў нас эстафету, 
Каб мова родная жывая
У іх радзіла ураджаі, 
Дары пісьменніеаў, паэтаў. 

ЛОТАЦІ

На ізумрудным круглым лузе, 
Сабраўшыся ў вясёлым крузе, 
Смяюцца лотаці чароўна, 
Блішчаць, як лямпачкі на чоўнах. 

Глядзяць бурштынамі ад ранку
Іх кветак светлыя вязанкі. 
І ззяюць золатам навокал, 
Ад іх іскрыцца луг, як цокаль. 

Луг стаў шмарагдавым пярсцёнкам, 
А кветкі радужнай каронкай, 
Яго прыкрылі ў промнях сонца, 
Каб бліскаў колерам чырвонца. 

І луг пярсцёнкам стаў каштоўным, 
З аправай з лотацяў чароўных. 
Яны ў парцёнку, як бурштыны, 
Змяняюць воблік  штохвіліну. 

Пярсцёнак гэты для паэтаў
Прырода творыць тут штолета, 
Бо толькі іх ён захапляе, 
Як радуга ў імгле жывая. 

Яны ў ім бачаць цуд прыроды, 
Калі ў час сонечнай пагоды, 
Прыдуць сюды неспаздявана, 
І на яго зірнуць з пашанай. 

Аб ім яны  напішуь вершы, 
І сёння мой верш будзе першы. 
Бо толькі што яго я ўбачыў, 
У дзень прыемны, хоць гарачы. 

ЛЮБОЎНАЯ  СУСТРЭЧА

На небе нявеста ў бліскучай вуалі
Плыве над садамі, палямі, лугамі, 
На шыі ў ёй золатам ззяюць каралі, 
І ззаду махае паволі нагамі. 

Спяшае, нарачонага бачыць здалёку, 
Зялёнага лесу павабныя сосны. 
Сігналы дае безупынна звысоку, 
Не хоча сустрэць яго хмурным і злосным. 

Пабачыла ў промнях бляск мілай усмешкі, 
І выслала з ветрам яму смех чароўны. 
Плыла да яго не шукаючы сцежкі, 
Бялеў яе вэлюм, як хмары з бавоўны. 

Яе нарачоны вяршынямі соснаў
Махаў да яе, што чакае з ахвотай
На радасны міг іх сустрэчы мілоснай, 
На іх пацалункі, абдымкі, пяшчоты. 

І вось ужо хмара выцягвае рукі, 
І гладзіць вяршыні сасновых іголак. 
Закончыліся іх чаканні і мукі, 
А вецер іх песняю цешыць наўкола. 

І ўміг пакрапілі лес радасці слёзы, 
Абмылі ўвесь бруд на зялёных галінах. 
Лес з хмарай абняўшыся, як у гіпнозе, 

  Дрыжэлі ў азарце амаль паўгадзіны. 
А потым прыкрылі іх стужкі вясёлкі, 
Якія заззялі раямі брыльянтаў.  
На соснах іскрыліся ў бляску іголкі, 
Як свечкі на ёлцы ў каляднае свята. 

РАННЯЯ ВЯСНА

На кволых бязлістых сцяблінках
Пры музыцы водных капэлаў, 
Пры шумных фантанах, сцяжынках, 
Заззялі чародкі падбелу. 

Калі з-за хмар выгляне сонца, 
І промням сваім выдасць крылле, 
Іх кветкі блішчаць, як чырвонцы, 
Сярод шэрай бросні і цвілі,  

Яшчэ бачым снежныя плямы, 
Мяцеліцы, буры пячаткі. 
Яны на зямной панараме
Ляжаць, быццам белыя латкі. 

З  зямлі павылазілі мышкі, 
І ежу  шукаюць навокал. 
На кветках чаруюць пупышкі
У ландышаў белых высокіх. 

Яны зацвітуць вельмі хутка, 
А з імі яшчэ канюшына. 
Напэўна снег згіне за суткі, 
Паявіцца там  зеляніна. 

Жанчыны стаяць ужо ў вокнах, 
  Шкло мыюць анучай, паперай, 

Хоць шыбы яшчэ могуць змокнуць, 
Забрудзіць іх зноў атмасфера. 

Ды радасць жыве ў  кожнай хаце, 
Што згінулі буры, марозы. 
Вясна не нясе ўсім багацце, 
А многім і горыч і слёзы. 

ПАДАРОЖЖА НА ПАДЛЯШША

Цягнік ляціць ужо знаёмаай мне мясцінай, 
Дзе я не раз па слізкіх рэйках праязджаў, 
Штогод змяняе від свой родная краіна, 
А за акном яе аплаквае імжа. 

Там дзе калісь густы быў лес, амаль там гола, 
Ядлоўцы толькі рэдкія глядзяць на нас. 
Старыя хаты замільгаюць недзе ў сёлах, 
Там  з нейкіх хат астаўся толькі сам каркас. 

А там дзе рос калісь ячмень, авёс ці жыта, 
Цяпер стаіць пасаджаны зялёны лес. 
Вакзалаў бачу многа ўжо зусім закрытых, 
Бо тут не едзе ні адзін цягнік-экспрэс. 

І на вакзалах вельмі мала пасажыраў, 
Амаль няма сярод іх хлопцаў маладых. 
Бабулька ўходзіць раптам з сынам-павадырам, 
Які вязе яе засмучаны кудысь. 

Калісь дзяўчыны часта ездзілі гурбою, 
Спявалі песні аж дрыжэў увесь вагон, 
Іх смех гудзеў, як жартавалі між сабою, 
І чуўся ён на ўсіх вакзалах з іх акон. 

Цяпер галоснай тут не чуецца размовы, 
Стукочуць гучна толкі колы цягніка. 
І не пачуў я ўжо ў вагонах роднай мовы, 
На беспарадкі тут ніхто не наракаў. 

А мой вакзал калісь прыемны і вясёлы, 
Сустрэў мяне цяпер амаль зусім пусты, 
Дзе кветнікі прыгожыя раслі наўкола, 
Цяпер асот стаіць высокі і густы. 

БЯРОЗЫ

Кахаю я падляшскія бярозы, 
З якімі доўга я  калісь дружыў, 
Хаваўся я між іх у час пагрозы
І з ветрам разам з імі гаварыў. 

Прыходзіў я да іх, як бег са школы
І абдымаў іх белыя ствалы. 

                Шчаслівым  быў між імі і вясёлым, 
Хоць чуўся я пры іх зусім малы. 

Я слухаў шуму іх густой лістоты, 
Якая нешта гаварыла мне, 
Як нейкі чарадзей шырокароты, 
Расказваў казку аб якойсь вайне. 

Тады я бачыў рыцараў  у шлемах
З даспехамі, з мячамі між бяроз, 
На іх галовах ззялі дыядэмы, 
Як радугі сняжынак у мароз. 

Пад дыядэмамі ірдзелі вочы, 
Як сотні зорак недзе ў вышыні, 
Дзесь на бясхмарным цёмным небе ночы, 
Дзе не блішчаць ні месяц, ні агні. 

І ўсё знікала потым мне раптоўна, 
Я бачыў толькі бялізну бяроз. 
Здавалася расла наўкол бавоўна, 
Яе прыкрыў вянкамі вербалоз. 

Набеглі часам на мяне там хмары, 
Дажджом мяне змачылі між бяроз. 
А маланкі звінелі, як фанфары, 
Лістота плакала фантанам слёз. 

ПЕЎНІ

Разбудзілі мяне ў час вясенні
На світанку пад дахам маім
Дзесь на седале раннія пеўні
Галасістым напевам сваім. 

І адкуь пеўні мелі гадзіннік, 
Як будзілі мяне кожны раз? 
Пачыналі спяваць, як будзільнік
У дакладна настаўлены час. 

І які чарадзей у галовы
Ім уставіў такі цыферблат, 
Каб заўжды кожным ранкам вясновым
Я пачуў іх вясёлы набат? 

Можа нейкая зорка звысоку
Высылае ім рана сігнал, 
Каб будзіць тых на золку з наскоку
У каго ёсць да працы запал. 

Бо калісь з песняй пеўня сяляне
Уставалі да працы сваёй, 
І тады певень быў у пашане, 
Як будзільнік жывы пад рукой. 

Гультаям  ён быў парашкодай, 
Бо будіў іх, калі мелі спаць, 
Ён курэй вёў па ўсіх агародах, 
Як паручнік салдацкую раць. 

І таму штораз менш пеўняў маем, 
На Падляшшы ўжо ў кожным сяле, 
Іх будзільнікі ўсе замяняюць, 
Што стаяць там на кожным стале. 

ЦЕШУСЯ

Прыемна мне, калі ўстаю з пасцелі, 
Бадзёрасць чуючы ў сваіх ў руках, 
Калі магу гайдацца на качэлі, 
Глядзець, як зелянее асака. 

Калі ад ранку  ўжо не чую болю
Ні ў галаве, ні ў сэрцы, ні ў нагах, 
Калі ўсяго ў жыцці хапае ўволю, 
А не пужае ўжо ваенны жах. 

Вось цешуся чароўнаю вясною, 
Калі цвітуць вакол мяне сады, 
Як загараюць людзі над ракою, 
Як бавяцца пад пырскамі вады. 

І цешуся зелёнаю лістотай, 
Якая вырасла мне пад акном. 
І на яе гляджу заўжды з ахвотай, 
Як бачу ў сонцы жываплот і дом.  

Як ранкам сум мне не дае спакою, 
Іду ўзглянуць ў акно маё на ўсход, 
Калі там ззяе сонца залатое, 
То да мяне смяецца агарод. 

Тады кідае мне душу маркота, 
І цешуся, што ўсё наўкол расце. 
А адыходзіць ад мяне самота, 
Калі пабачу за акном дзяцей. 

Прыемна мне што вольны я, як сокал, 
Што прыгажосць сам бачу наяву, 
Што сустракаю тут яе навокал. 
І цешуся, што з ёй яшчэ жыву. 

ЗАЙЗДРОСНІКАМ

Зайдросціце, што мне мой лёс  дае яшчэ здароўе, 
І што яго ў сваім жыцці не трачу больш дарэмна. 
Што я,  калі быў маладым не ведаў беспрацоўя, 
Хоць сустракаў тады не раз я подласць і нікчэмнасць. 

Зайздосціце, што чуюся цяпер зусім не бедным, 
І незалежным ад улалад, для грошай не працую, 
Бо дастаткова маю іх, сярэбраных і медных, 
Кватэру маю, пад мастом  на старасць не начую. 

Зайздосціце, што я пражыў часы перад вайною, 
Што маладосць маю тады не змарнаваў без працы, 
Што ў школе я ўвесь час правёў і летам, і зімою, 
Не праляжаў іх на траве ці ў хаце на матрацы. 

Зайдросціце, што я пражыў усі гады няволі, 
Калі пад пугай працаваў для немцаў землякопам, 
Калі галодны я хадзіў па лесе і па полі, 
Калі стралялі да мяне схаванага ў  акопах. 

Зайздросціце, што я пражыў там голад, небяспеку, 
Што пад прымусам  тры гады блукаў я па чужыне, 
Што я пазнаў хаос вайны, жах ад яе і здзекі, 
І што з’явіўся сам шчасліва я ў сваёй айчыне.  

Зайдросціце, што я тады пайшоў хутчэй у школу, 
А не паддаўся празе зла, юрлівасці сваволлі, 
Што я на поўначы пачуў спеў ціхай баркароллы, 

                Куды шчаслівы лёс мяне прывёў пасля няволі. 
Зайдросціце, што лёс памог пазнаць мне частку света, 
Што бачыў многа мораў я і гор, і акіянаў, 
Што стрэлы грозныя ў мяне прабеглі рыкашэтам, 
Што я пасля ўжо не сустрэў  рэпрэсій ад тырана. 

БЛІСКІ  НАВАЛЬНІЦЫ

Вялікая чорныя хмары
Плывуць, як страшыдлы, здалёк, 
Гудзяць, як у казках пачвары, 
І выюць шалёна, як воўк. 

Бліскаюць навокал іх стрэлы, 
Ляцяць, зіхацяць, як агні, 
Здаецца выцягваюць з цела  
Пачвары сваі карані. 

Страляюць яны між сабою, 
Бліскучымі роямі стрэл,  
А часта пачвара стралою
На дрэва  скіруе прыцэл. 

Параніла блізкую хвою, 
Вяршыню зламала ў яе, 
Прабегла па хвоі стралою, 
Схавала стралу ў мураве. 

І раптам  у бляску маланак  
Паплыў з неба шумны фантан. 
Чыгуначны ціхі паўстанак
Дрыжыць нада мной, як арган. 

У нізе за вокнамі льюцца
Па рэйках патокі вады, 
А шыбы ад ветру смяюцца, 
Пішчаць і грукочуць з бяды. 

Ударыла маланка з гукам
Над дахам у громаадвод, 
Паўстанак заплакаў у муках, 
Пачуў я ад гару смурод. 

АБАРОНЦАМ І. СТАЛІНА

Тыя, што нясуць з сабой партрэт тырана, 
Знаючы яго злачынства і садызм, 
Для людзей не маюць сэрца і пашаны, 
Імі авалодаў ярасны цынізм. 

Бандытызм, расстрэлы іх не бударажаць, 
Лагеры, ГУЛАГі – то для іх банкет, 
Іх мараль закрыла эгаізму сажа, 
Бо тыран калісь ім не  разбіў хрыбет. 

Знаюць, што мільены згінулі ў ГУЛАГах, 
Знаюць Курапаты, знаюць Салаўкі. 
Абаронцам быць тырана – то знявага. 
Могуць так рабіць не людзі, а ваўкі. 

Колькі ён магіл раскінуў па краіне? 
Колькі  ўдоў аставіў, а колькі сірот? 
Колькі афіцэраў згінула ў Катыні? 
Колькі ў Калыму загнаў жывых істот? 

У калгасах колькі голадам замучыў? 
Колькі праглынуў іх Беламорканал? 
Колькі паўмірала за дротам калючым? 
Кінуў колькі ў турмы, ў карцэры, ў падвал? 

У крыві  злачынстваў топяцца заслугі, 
За якія хваляць ката крыкуны. 
Кат заўсёды знойдзе ў зброде хутка слугаў, 
Каб абаранялі ката ад віны. 

Згінула ўсёж многа верных слуг у ката, 
Ён паслаў без жалю ўсіх іх на расстрэл. 
Сорамна хваліць забойцу – псіхапата, 
Хто наўкол пакінуў горы мёртвых цел. 

СЕЙБІТ

Выходзіць наш сейбіт вясною на поле, 
І сыпле  зярняты рукою ў раллю. 
І цешыць яго, як блішчыць наваколле, 
Як падаюць зерні  кругом на зямлю. 

Ён хоча, каб вырасла з зерняў калоссе, 
Каб летам быў добры ягоны ўраджай. 
А сёння птушынае разнагалоссе
Маніла яго, што папаў ён у рай. 

Хацеў , каб дало яму кожнагае зерне
Хаця б адзін колас з дзесяткам зярнят, 
Каб іх не калолі ніякія церні
І каб не атруціў якісь хімікат. 

Ды бавіцца вецер заўсёды з сейбітам
І зерні яго забірае набок, 
Прыносіць на поле яго паразітаў
Ці  зерні закіне на чысты пясок. 

З тых зерняў нічога не вырасце потым, 
Як іх паразіты дашчэнту з’ядуць
Ці згінуць ад сонечнай летняй спякоты, 
Ці раптам ад граду зусім прападуць. 

Як зерні  дзесь падаюць словы паэта, 
Не ведае сейбіт,  дзе кіне іх лёс, 
З іх вырасці можа жывое лібрэта
І ў свет паляціцьяно,як альбатрос. 

А могуць знайсці камяністую глебу, 
Якая не прыме ў зярнят каранёў,  
Іх спаліць гарачае сонца на небе
І там не пачуе ніхто яго слоў. 

СТАРЫ ЛЕС

Зноў іду цэраз лес мной забыты
Па сцяжынце з высокай травой, 
На ёй конскія рэдка капыты
Астаўлюць цяпер тут след  свой. 

Я калісь па ёй ездзіў на пашу
Цэраз лес на буланым кані, 
Каб сустрэць там кампанію нашу, 
Пры распаленым ноччу агні. 

Лес наўкол быў густы і высокі, 
Летам многа ў ім ягад расло, 
А пры іх я  дзяўчат чарнавокіх
Амаль цэлае бачыў сяло. 

Як брыльянты збіралі ў кашолкі,  
І па лесе хадзілі гурбой, 
Ззялі зрэнкі іх, быццам вясёлкі, 
Гучна цешыўся ўвесь дрэвастой. 

Нас ахоўваў наш лес ад спякоты, 
Ён нас лашчыў сваім халадком. 
Засланяў нас ад ветру лістотай, 
Замяняў нам на нейкі час дом. 

А цяпер парадзеў лес знаёмы, 
Я не бачу старых тут дубоў, 
І няма побач ягад ядомых, 
Не сустрэў я ніякіх грыбоў. 

Не вядуцца ўжо коні на пашу, 
Бо не відна нідзе іх слядоў. 
Так змяніла свой воблік Падляшша
Цэраз трыддцаць ці сорак гадоў. 

ЛАСТАЎКІ

Шчабеча ластаўка пад дахам
У з гліны злепленым гняздзе, 
У ім яна не чуе страху
З малымі дзецьмі ў грамадзе. 

Выходзіць часта з пад карнізу, 
Калі ёсць цёплая пара, 

               Лунае смела зверху, знізу, 
І гоніць мух ці камара. 

Калі заслоняць неба хмары, 
Пачуе дождж іх востры нюх, 
То пры зямлі  лятаюць парай, 
Унізе ловяць роі мух. 

У ластавак чароўна крылы
Тады махаюць над зямлёй. 
Паветра рэжа гукам мілым, 
Жывых валанаў цэлы рой. 

Калі малыя выйдуць з гнёздаў, 
Усе на поўдзень уцякуць, 
Каб там пражыць зіму ўсю борзда, 
Да нас на лета заглянуць. 

Пашану ластаўкі-касаткі
Заўсёды бачыў я ў сялян. 
Не дапускалі, каб іх хаткі
Пашкодзіў нейкі хуліган. 

Я цешыўся іх плаўным лётам, 
Калі  лавілі камароў, 
Як шчабяталі дзесь з пяшчотай, 
Не разумеючы іх слоў. 

СПЕЎ  ДРАЗДОЎ

Іду прасёлачнай дарогай
У буйны, мне знаёмы лес, 
Дзе ў ветра шумным маналогу
Прыкрыў мяне яго навес. 

Навес  з густой жывой лістоты
Закрыў блакіту светлы шоўк. 
Адчуў я льготу ад спякоты, 
Прыемны нават халадок. 

Тады пачуў я з гушчы спевы
Вясёлых і малых драздоў. 
Яны спявалі справа, злева, 
Там дзе сваё знайшлі гняздо. 

Ад іх плылі ракою гукі, 
Якіх даўно нідзе не чуў. 
Было чуць свісты, піскі, стукі, 
Як бы ў трамбон дзесь нехта дуў. 

То доўгі спеў, то зноў кароткі, 
То сакатанне ў шуме дрэў, 
То заспявалі, як чачоткі, 
То радасць чуў я ў іх, то гнеў. 

Ад дрэў нясліся рэхам свісты, 
Галіны зналі іх рэестр. 
Дразды спявалі, як артысты. 
Чароўны слухаў я аркестр. 

Яны ўсе, быццам дзесь на сцэне, 
Тут выступалі прада мной. 
У разноколерным адзенні, 
Тварылі радасны настрой. 

ПАЧАТАК ВЯСНЫ

У сяле пад гарой
Блізка клуні маёй, 
Траціць снег серабро,  
Дзень зімовы настрой. 

Адчуваю спакой, 
Як зірну днём з акна, 
Ужо чую душой, 
Што прыходзіць вясна. 

Ззяе яркім святлом  
Неба ўсё ў вышыні. 
Снег змяняецца ў шкло, 
За сцяною ў цяні. 

Па траве ўніз плывуць, 
І блішчаць ручайкі, 
Абмінаюць траву
І бягуць да ракі. 

Хутка ўжо на траве
Кветкі выйдуць з зямлі. 
І па ўсёй мураве
Будуць лётаць чмялі. 

Заквітнеюць  сады
І лугі, і палі. 
І пабачым тады
На лугах жураўлі. 

Будзем чуць цэлы дзень
Птушак радасны спеў. 
Выйдзе з лесу алень  
І схаваецца ў цень.  

ЦАРКОЎНЫ ЗВОН

Маленькі купал над вясковаю царквою
Блішчыць акружаны сярэбранай імглой. 
Красуецца  здалёк за ім вяршыня хвоі
Цёмназялёнаю чупрынаю сваёй. 

Ляцяць на небе хмары быццам серафімы, 
Закрыўшы крыламі аблічча ўсё сваё. 
І зверху на царкву сваю глядзяць магчыма, 
На крыж і на громаадвода вастрыё. 

І ў шуме ветра, і жывых галін  сасновых, 
Пачуў я з купала царкоўны гучны звон, 
Няслася музыка яго, як кліч грамовы, 
Звінеў высока ў небе ў хмарах вібрафон. 

Здавалася, што тэта музыка анёлаў
Ляціць з нябёсаў, запрашае да царквы. 
Да блізкіх вёсак паплыла яна наўкола, 
Як кліч калісьці абарончы, баявы. 

Адкрыліся ў царкве шырока насцеж дзверы, 
Чуць унутры псаломшчыка знаёмы бас. 
Заззялі свечы васкавыя на фанеры
І заблішчэў у промнях іх іканастас. 

І ў цёмры загарэлася панікадзіла, 
Зяззялі вочы ўсіх святых  з усіх ікон. 
Святар дасыпаў фіміяму да кадзіла, 
А з неба ліўся, як струмень, царкоўны звон. 

І да царквы ішлі сяляне ўсе гурбою, 
Калі пачулі толькі музыку з нябёс. 
Яны малітвы ўсе ў царкву няслі з сабою, 
Да Бога просьбы, каб ім даў шчаслівы лёс. 

НАВАЛЬНІЦА

Жах навальніцы бачу сам з балькона, 
Шалёны вецер гне вяршыні дрэваў. 
Дрыжыць усё ад стуку і ад звона, 
І ад яго страшэнных грозных спеваў. 

Плыве па вуліцы асфальтаванай
Вада наўкол жывымі ручаямі. 

  Дождж з неба льецца, як з фантана
І плача ў ветры горкімі слязамі. 

Дождж разам з ветрам мокрую лістоту
Зрываюць з дрэваў, на траву кідаюць
І гоняць хутка ў бруднае балота, 
І там яе бяздушна пакідаюць. 

Аслеплі вочы ўміг ад бліскавіцы, 
Страла агню заззяла побач краты. 
І задрыжэла раптам камяніца, 
Так як ад блізкіх выстралаў гарматы. 

А потым з гукам вогненыя стрэлы
Ляцелі зверху з хмары і да хмары. 
Страх выйсці  з дома ў час такі здзічэлы,  
Пустымі сталі вуліцы, бульвары. 

Не бачу ні адной нідзе машыны, 
Не свецяцца на вуліцах  іх фары, 
На дрэвах толькі крохкаюць галіны
І грамавые чуць наўкол удары. 

І ўспамінаю тут час навальніцы, 
Мяне яна сустрэла раз на полі. 
Калі  ліў дождж і ззялі бліскавіцы, 
Я бег дамоў па грозным наваколлі. 

ПАЧАТАК ВОСЕНІ

Хоць скончыліся дні спякоты, 
Ды сонца, як яркі ліхтар, 
Праменьмі цалуе лістоту
І бачыць яна яго твар. 

І зноў тут іду, як калісьці, 
Спакойна ў бярозавы лес. 

                Загадку шапнула мне лісце, 
Каб я разгадаў яе сэнс. 

На дрэвах блішчаць павуціны, 
З іх зорка глядзяць павукі, 
Вуаллю прыкрылі галіны, 
Бярозавыя ўсе сукі. 

Як дзмухне між дрэў моцны вецер, 
Сарве павуціны з галін. 
Яны будуць лётаць па свеце, 
Як роі бліскучых карцін. 

А ўнізе квітнее ўжо верас, 
Сінее ён бляскам нябёс. 
То  з неба жывая парцьера, 
Упала пад ногі бяроз. 

Гудзяць на ёй восы і пчолы, 
Сюды прылятаюць чмялі. 
Нектар тут  збіраюць наўкола, 
Салодкі гасцінец зямлі. 

Склікаюцца птушкі ў вадроўку, 
Іх гоман тут чую ўвесь час. 
Яны паляцяць на зімоўку,  
Туды, дзе расце ананас. 

РАСКОША  АДЗІНОЦТВА

У адзіноцтве ёсць раскоша, 
На старасць, на маі гады, 
Як пахне за акном пакоша, 
За ёю агарод, сады. 

Я сам. Салодкую свабоду
Знайду ў фантазіі жывой,  
Калі яе, як кроплі мёду, 
Сам лью ў кароткі вершык свой. 

Ніхто мяне тут не турбуе, 
І не дае ніякіх рад. 
Я рады, што спеў птушак чую, 
Што бачу ў садзе вінаград. 

Мінуўшчыну ўсю ўспамінаю, 
Каб след заставіць – запішу. 
Каго хачу, таго кранаю
У тых запісках. Не грашу. 

Здаецца мне, што пад чынарай
Сам тут сяджу, так як калісь, 
На небе ні адзінай хмары, 
Плывуць па моры караблі. 

Ці ля  Бенгальскага заліва
Сябе  зноў бачу, як у сне, 
Б’юць хвалі,  чую мітусліва
Па доме, па маёй сцяне. 

Ды трактара шум вельмі гучны, 
Які раздаўся за акном, 
Маі ўсе мроі вельмі зручна, 
Разбіў, як дзверы цяжкі лом.  

СВЯТА  15 ЖНІЎНЯ 2008 г. 

Зноў сёння мы маем вялікае свята, 
Нядаўна падобнае свята было. 
Святкуюць яго генералы, салдаты, 
З уладай усёй з прэзідэнцкім чалом. 

Ад ранку дае прэзідэнт эпалеты, 
І ордэны тым, якіх ён запрасіў. 
І сыпле ў прамове свае эпітэты, 
А цешыцца гучна ягоны актыў. 

Агрэсарам зноў мог назваць ён Расію, 
Не важна яму, хто пачаў там вайну. 
Ён нават на споведзі, на літугіі, 
Шукаць будзе толькі чужую віну. 

Пад помнік пасля незнаёмым салдатам
Падыдзе з жаўнерамі з тоўстым вянком. 
Ён пад парасонам правёў усё свята, 
Бо дождж на яго ліў вадою цурком. 

На пляцы стаяў  пад дажджом на парадзе, 
Дзе амерыканскіх жадаў  нам ракет. 
Цяпер не паскардзіўся на дваеўладдзе, 
Захоўваў ён моўны ўвесь час этыкет. 

Пасля паглядзеў ён на вуліцы танкі, 
Не мог праляцець ні адзін самалёт. 
Разбурыў дождж іншыя ўсе абяцанкі, 
Зрабіў для яго дождж святочны байкот. 

А потым віхура, як мсцівец  зласлівы, 
Зрабіла  дзяржаве і ўсім нам урон, 
Разбурыла вёскі, дарогі і нівы. 
Там быццам варожы прабег батальён. 

ПАЛАНГА

Успамінаю гарадок Палангу, 
Літоўскі незабыўны мной курорт, 
Дзе ноччу танцаваў я часта танга
І плаўны вальс, і хуткі, радасны факстрот. 

Удзень на пляжы загараў  з дачкою
І двома ўнукамі, якіх узяў з сабой.  
Нас мора мыла цёплаю вадою
І цешыла нас летняю парой. 

Хрыста фігура з распасцёртымі рукамі
Вітала нас, як мы ішлі  на пляж. 
Палац Тышкевічаў праводзіў нас вачамі, 
У вокнах ззяў вясёлкаю пейзаж. 

У парку бачылі мы капішча Бірутэ, 
Дзе вайдэлотка служкаю была
І дзе ў палон папала да Кейстута, 
І з ім, як жонка, многа год жыла. 

Пабачыў я з экскурсіяй Клайпеду, 
Яе марскі з акварыум музей, 
Схаваныя ў бурштынах караеды
Марскую фауну і з рыб, і змей. 

Мы аглядалі там пасля ў басейне, 
Жывых дэльфінаў і марскіх ільвоў, 
Якія выступаючы на сцене, 
Забаўны паказалі людзям шоу. 

У Вільнюс едучы наведалі мы Трокі, 
Дзе сам калісь не раз ужо бываў. 
Ды замак першы раз пачуў унукаў крокі, 
Якім з ахвотаю Літву я паказаў. 
   



 60

МАРЫ  СЕЙБІТА

Калісь селянін сам дастойна, 
На шыі сяўню нёс зярнятак, 
Ішоў па загоне спакойна
І грэў у ім голыя  пяты. 
Браў зерне з сявенькі рукою
І сыпаў наўкол прад сабою. 

Зярняты, як іскры над горнам, 
Ляцелі ў раллю беззваротна. 
Зямля абдымала ўсе зёрны, 
Каб чуліся ў ёй бестурботна, 
Да часу аж дождж іх абмые, 
Каб парасткі  выйшлі жывыя. 

Як сейбіт наш поле засеяў, 
Хоць шыя дранцвела ад болю, 
То цешыўся поўны надзеі, 
Што будзе ўраджай на тым полі, 
Што зазелянее тут ніва, 
І будзе багатае жніва. 

Тады не баяўся, што потым, 
Яго ўся сям’я ў дзень прыгожы, 
На сонцы залітая потам
Сярпамі жаць будзе тут збожжа, 
Вязаць у снапы аж да стомы,  
Каб толькі не знішчыць саломы. 

Ён знаў, што снапы са збажынай, 
Змалоціць ён цэпам зімою, 
Зярняты збярэ, ад мякіны
Адвее, каб хлеб быў вясною. 
Што сіл многа ўкласці ўсім трэба, 
Каб дома хапала ім хлеба. 

НОЧ НАД МОРАМ

Згас нам дзень над ціхім морам. 
Цёмнай ночы цішыня, 
Захапіла ўсю прастору, 
Толькі ў хвалях мітусня. 

Мору бляск яркачырвоны
Месяц з неба перадаў, 
Зоркі з хваль,чубоў мільёны- 
Ззялі роямі ў радах. 

Танцавалі, як брыльянты, 
Вецер музыку ім даў. 
Часам ён спяваў дыскантам, 
То шыпеў  зноў, як удаў. 

Шэпчуць між сабою хвалі, 
І аб бераг часта б’юць. 
Рэдка выкінуць кефалі, 
Найчасцей – пясок і муць. 

Часам рыбы з багавіння, 
Хочуць зорку ў рот схапіць. 
Думаюць, што ў павуцінні, 
Зорка, як павук, сядзіць. 

І выскокваюць над хваляй
І зноў падаюць назад. 
Лускі ў бляску, як каралі, 
Радужны твараць каскад. 

Феерверкі іскар бачу
Пад паверхняй з розных рыб. 
Скачуць наўгад і наўдачу, 
Моцна – ўверх  і зверху - ўглыб. 

МАЛАДЗІК

Вось раптам з-за хмары зірнуў маладзік, 
Пачулі мы птушкі распачлівы крык. 
Быць можа схапіла яе там сава, 
Бо крык яе чулі мы раз, або  два. 

Ідзем па дарозе на неба глядзім, 
Серп месяца хмара закрыла, як дым. 
І золатам пара смяецца да нас, 
Бялее, як велюр, блішчыць, як  атлас. 

Адкрылася раптам на небе акно, 
Як дзесьці са столі зірнула пано
З карцінаю з вострым і тонкім сярпом, 
І перад ім хмарка плыве, як паром. 

І ўміг прытулілася ты да мяне
Пры цёмнага лесу высокай сцяне. 
Глядзела са страхам набок ты ў гушчар, 
Баялася ўбачыць у ім дзікі твар. 

Ты думала выйдзе адтуль лесавік, 
Ды выйшаў  з-за хмар у красе маладзік. 
Ля лесу пабачылі мы мураву, 
Высокую побач у рове траву. 

Цябе страх пакінуў, прыпомніла ты, 
Цудоўныя ў парку на Крыме кусты. 
Адзін з іх ззяў кветкамі, як  чараўнік, 
Як ззяе на небе цяпер маладзік. 

Нам сыпле ён золатам, як багацей, 
І цешыць ён птушак, жывёл і людзей. 
Дарогу паказвае нам у сяло, 
Махае, як птушка высока крылом... 

РОЗДУМЫ

ТВОЙ ВЕРНЫ  CПАДАРОЖНІК

Ад самага ранку, як сонца заззяе, 
Ён будзе тваім вартавам  цэлы дзень. 
Ён будзе хадзіць, як за коньмі ратаі, 
Твой верны прыяцель, шарэючы цень. 

То ён прад табою наперад выскочыць, 
Ля ног тваіх ляжа, як цёмны дыван, 
То ззаду ўвесь час за табою ён крочыць, 
То збоку ідзе, як пры возе цыган. 

З табою бывае пры лямпе ў пакоі, 
У хаце пры свечцы ляжыць ён ля ног. 
З табою плыве ён у лодцы ракою, 
Як свеціць на небе хоць месяца рог. 

Цень толькі дзень любіць і чыстае неба, 
Ад цёмры хаваецца ён і ад хмар, 
І ценю другога яму больш не трэба, 
Бо губіць у ім ён фігуру і твар. 

Ён гіне ў заслоне дамоў і будынкаў, 
Не любіць густых і высокіх лясоў, 
Не любіць ён нашых начных адпачынкаў, 
Не любіць тунэляў, машын, гарадоў. 

І ў сонечны дзень мы прывыклі да ценяў, 
На іх не звяртаем увагі ўвесь дзень. 
І толькі ў спякоту здымаем адзнне, 
Хаваемся ўсе пад чужы цёмны цень. 

Бываюць да ценю падобныя людзі, 
Аховаю служаць яны для другіх, 
За іх настаўляюць заўжды сваі грудзі, 
Не раз уміраюць ад кулі за іх. 

БАРАЦЬБА

Жыццё з’яўляецца заўсёды барацьбой. 
Змагаемся мы кожную хвіліну
І нішчым ворагаў, якія з намі ў бой
Ідуць, каб нас забіць сваёю гільяцінай. 

Мільёны вірусаў, мікробаў ёсць у нас, 
Яны чакаюць аж мы аслабеем, 
Калі энергіі ўжо згубім свой запас, 
Да барацьбы не будзем мець надзеі. 

З імі змагаецца ўвесь час наш арганізм: 
Іх забіваюць нашы лейкацыты, 
Што бегаюць ў крыві і ўверх, і ўніз, 
Б’юць ворага ў сутычках баявітых. 

Змагаемся  з нашэсцем мух і камароў, 
Прыносяць нам яны заўжды хваробы, 
Яны кусаюцца, каб выпіць нашу кроў. 
Смерць іх, то радасць наша, не жалоба. 

Мы нішчым хіміяй у нашых ачагах, 
Дамашніх нашых грозных  паразітаў. 
Мы труцім пацукоў у селах, гарадах, 
Мы забіваем грызуноў усіх адкрыта. 

Ды нашым ворагам бывае чалавек, 
Ён можа быць страшнейшы ад хваробы. 
Ён здольны ёсць да варварства і здзек, 
Хутчэй заб’е чым вірусы, мікробы. 

Паліцыю стварылі людзі супраць іх, 
І многа турмаў, лагераў, астрогаў. 
Не памагае гэта, аб бандытах  слых
Не гіне ў нашых хатах ля парогаў. 

ХУТКА МЫ ЗАБУДЗЕМ... 

Хутка мы зусім забудзем, 
Што зімою студзень студзіць, 
І што ў снежань поўна снегу
На палях і на дарогах, 
Як на санках мы з разбегу
Ехалі з гары з трывогай. 

Хутка помніць мы не будзем, 
Што мароз трываў у студзень, 
Нас шчыпаў за нос, за шчокі
І заходзіў пад сарочку. 
У мароз чужыя крокі
Чуць было, як стук у бочку. 

Мы забудзем вецер зябкі, 
Як зрываў з галоў нам шапкі, 
Як прыносіў нам завеі, 
Засыпаў  нам  снежным пухам
І дарожкі, і алеі
Вельмі страшнай завірухай. 

Мы забудзем, як няўмекі, 
Як калісь навокал рэкі
Замярзалі тоўстым лёдам. 
Быццам люстры ў сонцы ззялі, 
Па іх дзеці карагодам
На каньках штодзень ганялі. 

Хутка мы забудзем санкі, 
Шапкі, цёплыя  вушанкі. 
Будзе цёпла, целагрэйкі
Нас не булуць знаць ніколі. 
Нашы футры і цыгейгі
Нам  з’ядуць у шафах молі. 

Бо калісь у месяц люты  
Быў мароз страшэнна люты, 
Завіруха выла песні
Над замёзлаю зямлёю. 
А цяпер, як на прадвесні, 
Дождж імжыць нам за сцяною. 

ПЫТАННЯ НА ТЭМУ ДУШЫ

Загадкаю для чалавека
З’яўляецца яго душа. 
Ці маюць душы недарэкі, 
Калі не бачаць ні граша? 

Душа якая ў атэісты, 
Які не верыць у яе? 

  А што з душою парадысты, 
  Калі яе ён абсмяе? 
Ці толькі людзі маюць душы, 
А малпы ўсе жывуць без іх, 
Хоць маюць вочы, нос і вушы, 
А нават лепшы ад нас слых? 

Ці неўміраючай душою  
Нас толькі Бог абдараваў, 
Каб кару мелі мы за тое, 
Што ў нас дурная галава? 

Бо як разумныя мы людзі, 
Жыццё ўсе чэсна пражывём, 
То ў раю мы жыць вечна будзем, 
Інакш у пекле прападзём. 

Сінонімам душы заўсёды
У ўсіх людзей было жыццё. 
Ці ў нас душа, то дар прыроды? 
Ці з ёю родзіцца дзіцё? 

Ці вечна жыць душа нам будзе, 
Калі не будзем мы грашыць? 
Пытанняў многа маюць людзі
Аб невядомай нам душы. 

А анімісты вераць нават, 
Што  ў мінерале ёсць душа, 
Што мае мноства душ мурава, 
Яны не б’юцца,  не грашаць. 

РОД  КАІНА

Род Каіна астаўся на зямлі, 
Бо грэшніка  забіць Бог не дазволіў, 
Бясплоднымі зрабіў яго палі, 
Бадзягаю ён дзесь блукаў на волі. 

Аставіў ён аднак для нас свой род
Ад сына роднага свайго Яноха, 
Пражыў патоп, жыве да нашых год, 
Каб нас сваймі забойствамі палохаць. 

І гены Каіна да нашых дзён
Жывуць у сэрцы кожнага бандыта, 
Ён кожнага заб’е, як скарпіён, 
Бо кроў чужую любяць піць дасыта. 

Яны забралі з лесу вазакоў
І іх прыкладамі  пазабівалі. 
Яны  штыкамі білі старыкоў
І да жанчын, і да дзяцей стралялі. 

Яны палілі хаты і хлявы
У нашых вёсках з дзецьмі і жывёлай
І запаўнялі трупамі равы, 
І нішчылі жывое ўсё наўкола. 

Яны, забіўшы газамі, ў агні
Людзей у крэматорыях палілі, 
Яны скакалі з сабляй на кані
На ўцякачоў, тапталі іх і білі. 

Яны цярпяць, калі няма  вайны, 
Калі ёсць згода радасць паміж намі. 
Яго род горшы ёсць ад сатаны, 
Бо нішчыць сэнс жыцця сваймі рукамі. 

ГЛЯДІ ЗА КІМ ІДЗЕШ

Я бачу ты сходзіш уніз у бяздонне, 
Глыбей і глыбей па пахілай дарозе, 
Ідзеш нават ноччу, як мучыць бяссонне, 
Бяжыш пехатою ці едзеш на возе. 

За кім ты ўваходзіш у нетры пячоры? 
Чыімі слядямі ты крочыш наперад? 
Не бачыш у цемры крыві, слёз і гора, 
Якія ствараеш дарогай кар’еры. 

Спярша паглядзі, хто кіруе табою
Ці добрую выбраў табе ён дарогу, 
Ці ты не аставіш нідзе за сабоою
Другім людзям крыўды, крыві і трывогі. 

Ці ты на дарозе не страціш здароўя, 
Ці ён да злачынства цябе не прымусіць, 
Ці з ім не чакае цябе беспрацоўе, 
Ці хабарам ён дзесь цябе не спакусіць. 

Ці ты не спяшыш з ім па скіпетр улады, 
Бо хочаш пачуцца, як цар у кароне, 
І ўжо па дарозе не чуеш спагады
Да тых, якіх крыўдзіў, як бег  у бяздонне. 

Не знаеш як доўга ісці ў бездань будзеш, 
Бо можа жыццё тваё скончыцца хутка. 
Пасля праклінаць цябе будуць тут людзі, 
За ўчынкі твае і за подлыя  шуткі. 

Хто перад табою там свеціць паходняй? 
Якая туды цябе цягне прываба? 
Спяшаеш туды, як на  бал навагодні, 
А можа кіруе табою сам д’ябал. 

АБМЕЖАВАННАСЦЬ ВЯСНЫ

Хоць будзіць да жыцця навокал
Чароўная вясна прыроду, 
Хоць прыляцеўшы, быццам сокал, 
Прыносіць людзям асалоду. 

Хаця жыццё, як чарадзейка, 
Усюды сонцам адраджае
І салавей, і канарэйка, 
Спяваюць на лугах і ў гаю. 

Хоць колерамі розных кветак
Чаруе на лугах і ў садзе, 
А хмары ў радугу адзеты
Плывуць як чоўны на парадзе. 

Хаця палі засее збожам, 
Яно расце для прыгажосці... 
Усё ж вясна для нас не можа
Вярнуць пражытай маладосці. 

Не можа нам вярнуць той сілы, 
Якую мелі мы калісьці, 
Не можа даць яна нам крылы, 
Каб паляцелі мы кудысьці. 

Не можа зняць маршчын нам з твару, 
Каб чуліся мы маладымі, 
Забраць нам старасці цяжару, 
Каб вечна мы былі жывымі. 

Яна не можа знішчыць смерці, 
Хоць родзіць нам жыццё другое. 
Старое вымусіць памерці, 
Каб зацвіло ўсё маладое. 

БЕССМЯРОТНАЯ  ПАЭЗІЯ

Цяпер прароцтваў чуем многа, 
Што ўжо паэзія старэе, 
Што больш няма ў яе надзеі
На доўгую жыцця дарогу, 
Што смерць стаіць з перасцярогай
Дзесь пад яе жыцця парогам. 

Бо тэлевізар, дыскатэкі, 
Кампутар разам з інтэрнэтам, 
Б’юць у паэзізію кастэтам, 
Ствараючы з яе калеку. 
І для паэзіі іх здзекі
Смяротнай будуць небяспекай. 

Чакаць дарэмна будуць смерці
Яе ўсе ворагі на свеце, 
Пакуль паэты на планеце, 
Жывуць, не будуць сіл мець чэрці, 
Каб змусіць тут яе памерці
Ці нават у турму заперці. 

Яна жыць будзе ў нас заўсёды, 
У нашых сэрцах і ў прасторы, 
Пры зорках неба і на моры, 
Дзе ў кветках ззяюць агароды. 
Кліча яна наўкол народы
Да дружбы і сяброўскай згоды. 

І заглушыць яе не змогуць  
Ні дыскатэкі, ні рэкламы, 
Ні тэксты гучнай фанаграмы, 
Ні палітычная трывога. 
Яна не пудзіцца зямнога, 
Яна прыйшла да нас ад  Бога
. 

ЦІ  МЕЛІ ДЫКТАТАРЫ  ДУШЫ?

Ці мелі дыктатары душы тады, 
Калі забівалі нявінных людзей
У лагерах смерці ці ў шахтах руды, 
У моры тапілі ў халоднай вадзе? 
Калі газавалі дзяцей і жанчын, 
Ці гналі на катаргу на Сахалін? 

Чаму не палохаў іх душ халакост, 
За дротам Асвенціма ці Калымы? 
Чаму ў Новы год выпівалі свой тост, 
Як людзі ўміралі ў той час ад зімы? 
Чаму не пужаў іхніх душ нейкі страх, 
Што смерць прынясе ім пакуты і жах?  

Ці душы былі несмяротныя ў іх
І ў пекле яны за злачынства  тырчаць? 
Ці там спатыкаюць ахвяры свае, 
Якіх загадалі калісь катаваць? 
Ці бачаць ахвяры іх душы ў агні, 
Як чэрці іх мучаць і ночы, і дні? 

Ці можа ахвяры прабачылі ім, 
Як душы іх трапілі з лагера ў рай, 
Не маюць ахвоты караць іх зусім, 
Бо згінуў у раю да помсты адчай? 
Ды ўдзячныя можа ім сталі яны, 
Не бачаць у  іх там ніякай віны? 

Чаму не баяцца дыктатары тут, 
Што кару спаткаюць іх душы калісь? 
Не чуюць яны замагільных пакут, 
Якія чакаюць за зло на зямлі? 
Не вераць яны ў несмяротнасць душы, 
А вераць, што можна бяскарна грашыць. 

КАЛІ Б НЕ ЗНАЛІ ЛЮДЗІ ГОЛАДУ

Калі б не зналі людзі голаду, бяды
І кожны чалавек меў дах над галавой, 
Спакойнымі яны тады былі б заўжды, 
Што больш мароз не будзе страшыць іх зімой. 

І літасць бы ў людзей загінула ў той час, 
І дабрачынны фонд расплыўся б быццам дым, 
І міласэрднасці агонь ва ўсіх тады б пагас, 
Бо для шчаслівых непатрэбны б быў зусім. 

Калі б загінуў у людзей іх эгаізм, 
А з ім і хцівасць, каб разбагацець хутчэй, 
То не радзіліся б нянавісць і садызм, 
Якія захаваў іх  казачны кашчэй. 

Каб прага ўлады іх не труціла, як яд, 
Не аддавалі б для яе сваё быццё. 
Ніхто тады б не выдаваў бы свой загад, 
Каб знішчыў кат яго саперніку жыццё. 

Ніхто  б не страшыў прапагандаю людзей
І не гразіў яго б праціўнікам турмой, 
І не было  б смяротных лагераў нідзе, 
Не паграджала б нам зладзейства і разбой. 

Людзей змяняе прага ўлады у звяроў, 
Атрутаю яны плююць з усіх старон, 
Плыве ў іх часта на руках чужая кроў
Іх не сароміць прапагандавы жаргон. 

Не варта ў час кароткага свайго жыцця
Падманваць іншых, паразітам быць для іх, 
Не варта стаць тыранам, катам нехаця, 
Каб толькі аб табе быў гістарычны слых. 

ВЯСНА, НАС СОНЦАМ НАПАІ

Вясна, калі напоіш сонцам  нас дасыта, 
А не дажджом, што льецца з хмар на нас штодзённа? 
Калі на небе паглядзіць з  душоў адкрятай

Дыск сонца і ён  усміхнецца, як Мадонна? 
Ты сонца промнямі нас напаі да болі, 
Каб адышла ад нас навек нуда і соннасць, 

Каб мы цяплом нацешыліся тут даволі. 
Пабачыць хочам вокал радужныя кветкі, 
Каб зелень абняла лугі, лясы і поле, 

А ў сонца промнях, каб зазялі ўсі палеткі. 
Тады і радасць завітае ў нашых школах, 
Там будуць бавіцца ўсе нашыя падлеткі

І будзе ўсім прыемна, міла і вясёла. 
Пачуць нарэшце хочам песні розных птушак, 
Каб клёкат буслаў чуўся на лугах наўкола, 
  
А ластаўкі лавілі ўсюды зграі мушак, 
Якія мучаць на лугах, палях  каровы. 
Тады ў сяле пачуем  бодры спеў частушак

І будуць красавацца  нашыя дубровы. 

ПРАЖЫТАЕ НЕ ВЕРНЕЦЦА

Хоць можа многім з нас шкада
Хвілін пражытых маладосці, 
Яны не прыйдуць па слядах
Ніколі больш  да нас у госці. 
Так як не вернецца ў гадах
Бляск даўняй нашай прыгажосці. 

Жыццё не пойдзе зноў назад, 
Каб нашы нам вярнуць каралі,  

                Якія нам у нейкі клад, 
Гады пражытыя схавалі. 
Ніякі цуд не знойдзе склад, 
Дзе іх калісьці пахавалі. 

Ніхто хай не ўпадзе ў адчай
За ўсе жыццёвыя памылкі, 
Іх не направіць нават рай, 
Як трапіш з гора да магілкі. 
Забудзь пра іх і, як ратай
Зямлю ары, насі пасылкі. 

Ідзі наперад без турбот, 
Сягай па новае з другімі, 
Сіл не губляй, як донкіхот
Дзесь з вятракамі ценявымі. 
І не хавайся, быццам крот, 

               У норы з думкамі сваімі. 
Не можна пхнуць назад жыцця. 
Яно ідзе сваёй дарогай, 
А потым нашае дзіця,  
Быць можа будзе нам падмогай. 
А турбавацца  без канца
Мінулым нам не трэба многа. 
  



 75

  
СІЛА

Справядлівасці  не любіць сіла, 
Бо яна ўсім хоча кіраваць. 
Не баіцца  слёз, крыві, магілы
Створаная ёю з гіцляў раць. 

Раць яе заўжды імчыць да мэты, 
Да якой атрымала загад, 
Каб узнагароду мець за гэта, 

                Ордэны, пабольшаны аклад. 
Сіла нішчыць слабых без спагады, 
Знішчыла іх многа праз вякі, 
Вынайшла гарматы і снарады, 
Бомбы, кулямёты і штыкі. 
   Згінулі  плямёны і народы
                Ад мацнейшых ворагаў сваіх. 

Сіла занявольвае свабоду, 
У людзей і ўсіх істот слабых. 

Сіла нішчыць творчасць у прыроды, 
Ураганам буйныя  лясы, 
У людзей сады і агароды. 
Не шкадуе радужнай красы. 

Можа знішчыць нашу ўсю планету, 
Сіла атамных схаваных бомб. 
Новыя выдумваюць ракеты, 
Каб заўжды палітык меў апломб. 

Сілай страшаць моцныя дзяржавы, 
Разбурэннем, новаю вайной
Ці бамбёжкай грознай і крывавай, 
Лаюць прапаганднаю маной. 

ЧЫЯ ВІНА? 

Чыя віна, што басанож
Калечаць ногі  бяднякі, 
А ўзяўшы ў рукі востры нож, 
Іх абкрадаюць лайдакі? 

Чыя віна, што чалавек
Ідзе галодны ноччу спаць, 
І што забыць не можа здзек, 
Якіх ад пана мог спазнаць? 

Чыя віна, што на вайне
Пасевы гінуць і сады, 
І што згараюць у агні
Навокал вёскі, гарады? 

Чыя віна, што багачы
Крадуць заробкі беднякоў, 
Хаваюць грошы пад ключы, 
Пільнуючы грабежы схоў? 

Чыя віна, што ўладары
Будуюць не адну турму
І што палілі на кастры
Людзей не мёртвых на чуму? 

Чыя віна, што кожны час
Вы чуеце наўкол ману,  
Што прапаганды гучны бас
Да вас праходзіць праз сцяну? 

Віной ёсць прагнасць у людзей, 
Схапіць усё ў свой чамадан
І прага ўлады, славы глей, 
І іншых тысячы заган. 
  



 77

СЛОВЫ  ГІСТАРЫЧНАЙ ПРАЎДЫ

Ці праўдзівыя словы аб розных падзеях
У гісторыі можна заўжды напісаць? 
Ці не выцягне нехта свой штык з партупеі, 
Каб за праўду ўміг смерцю цябе пакараць?  

Шавіністы не любяць, калі праўду скажаш
Аб вядомых злачынствах іх правадыроў, 
Аб старых усіх здрадах і іх шпіянажах
Для варожых дзяржаў ці ліхіх махляроў. 

Гістарычную праўду не церпіць дыктатар, 
Ён змушае людзей, каб хвалі яго, 
Гэта робіць яму не адзін агітатар, 
І ману аб ім трубяць у сотню рагоў. 

І зубамі скрыгоча касцельны фанатык, 
Як напішуць гісторыю пра Ватыкан, 
Як калісь езуіцкія грозныя каты
На кастрах адбіралі жыццё ў хрысціян. 

І як рымскія папы выдумвалі  святы, 
І як чысцец для грэшных душ дзесці знайшлі, 
Каб больш грошаў сцягнуць ад наіўных багатых, 
Што паверылі ў слушнасць іх слоў на зямлі. 

Ды слоў праўды не любяць і нашы нацдэмы, 
Як прыпомніць старыя злачынствы іх банд, 
Як палілі жачын і дзяцей без праблемы
Пад бяздушным выконваннем дзікіх каманд. 

Бо цяпер яны хочуць схаваць іх заганы, 
Апраўдалі бандытаў у новых судах.  
А ўспаміны пра ўсі іх забойсва і раны
Выклікаць у людзей будуць горыч і жах. 

ВОЛЬНАЯ  ВОЛЯ

Філосафы ў вострых  палеміках века
У спрэчках не могуць яшчэ даказаць, 
Што вольная воля жыццём чалавека
Магчымасці мае заўжды кіраваць. 

Гавораць што толькі вышэйшая сіла, 
Трымае заўсёды ў руках яго лёс, 
Ратуе яго ад жуды і магілы, 

  Каб ён не папаў у рацэ ў грозны плёс. 
Яна запісала ўвесь лёс чалавека, 
І сам чалавек ўжо не зменіць яго. 
Разумным ён родзіцца ці недарэкай
Па замыслу толькі ягоных багоў. 

А можа інстынкт чалавекам кіруе, 
Трымае яго ён, як звера сіло, 
І волі ён вольнай ніколі не чуе, 
Інстынкт адабраў яму ў лодцы вясло. 

Калі б так было, то ніякі злачынец
Ніколі не чуў бы ніякай віны. 
І замест грамадства паўстаў бы звярынец, 
Дзе сіла была б атрыбутам адным. 

Тады б не было ні судоў, ні падсудных, 
Не быў бы адказным ніхто за разбой, 
Крадзеж не была б там учынкам паскудным, 
Бо быў кіраваны чужою рукой. 

Напэўна ў сябе маем вольную волю, 
Кіруе заўсёды наш розум яе. 
І нават у час катаклізму, нядолі
Адказвае кожны за ўчынкі свае. 

ГАВОРАЦЬ НАМ - ЧАКАЙЦЕ

Гавораць нам - чакайце, прыйдзе час, 
Лягчэй тады жыць будзе чалавеку, 
Што шчасце хутка прыбяжыць да нас, 
Не трэба нам чакаць яго паўвека. 

Чакаем, а яно, як гарызонт, 
Ад нас адходзіць з кожнаю хвілінай, 
Замест яго  з’явіцца можа фронт, 
Нам прынясе ён страх, смерць і руіны. 

Замест яго наскочыць ураган
І знішчыць дом наш, нашую маёмасць, 
Для нас чаканне ёсць, як талісман, 
З ім,  як з надзеяй, мы жывем свядома.  

Чакаць мы можам шчасця ўсё жыццё
З надзеяю, што мы яго спаткаем, 
І мець заўжды такое пачуццё, 
Што нам яно, як радуга, зазяе. 

Бывае рэдка, каб яно само, 
Да нас прыйшло і з намі падружыла, 
Нас узяло ў шчаслівае ярмо, 
І нас з яго да смерці не пусціла. 

Здабудзем часам шчасце ў барацьбе, 
Ці ў поце вельмі цяжкай нашай працы, 
І каб яго затрымаць пры сабе, 
Не мусім жыць у вычварным палацы. 

Прамені шчасця часам бядняку
Заззяюць ярка і ў старой хаціне
Ці дзесь на моры ў буру мараку, 
Ці падарожніку далёка на пустыні. 

ІДЭЯ

Зерне ідэі ў наш розум папала
І паспявае там з кожнай хвілінай, 
Можа радзіцца ў красе дасканалай, 
Каб захаплялася ёю краіна. 

Можа з’явіцца букетам чароўным
З рознага колеру радугі кветак, 
Будуць ім цешыцца нават князёўны, 
Кожнай парою, зімою і летам. 

Можа нам вырасці дрэвам высокім, 
Абараняць  нас ад ветру і буры, 
Летам  дарыць халадок нам ад спёкі, 
Фрукты і сокі, рэчыва мікстуры. 

Можа не вырасці зерне ідэі, 
Можа яно зарасці пустазеллем, 
Можа заглушаць яго архідэі, 
Можа загінуць яно ад пахмелля. 

Ягаднік можа зноў вырасці з зерні
З ягадамі са страшэннай атрутай, 
Вырасці могуць калючыя церні, 
Цешыцца будуць людскою пакутай. 

Вырасці можа крыўдлівай мімозай, 
Стане яна прычыняць толькі сваркі, 
Страшыць навокал ілжывай пагрозай, 
Крызісам нашай усёй гаспадаркі. 

Розныя людзі знаходзяць ідэі, 
Многія з іх фанатызм сеюць вокал. 
Людзі не трацяць ніколі надзеі, 
Што фанатызм іх аставіць, як сокал. 

ВОГНІШЧА  ЖЫЦЦЯ

Як касцёр, іскрыцца вогнішча жыцця. 
Пачаткова ззяе полымям  вясёлым, 
Цешыцца, буяніць, скача, як дзіця,  
Свеціць ясным бляскам, грэе ўсіх наўкола. 

Трэба назіраць нам, каб яго агонь
Не шугнуў набок і не стварыў пажару, 
Каб ён сам не брыкаў, быццам дзікі конь, 
І наўкол не сыпаў многа іскар, жару. 

Трэба падкладаць яму не мала дроў, 
Каб касцёр не згас і быў усім выгодны, 
Каб свяціў і грэў ён нас з усіх бакоў, 
Каб ён не буяніў, быў для ўсіх лагодны. 

І яго ад ветру трэба ахаваць, 
Можа нам прынесці  вецер небяспеку, 
Як з кастра падыме яркіх іскар раць, 

                Ён пажарам зробіць крыўду чалавеку. 
Без апекі будзе гаснуць наш касцёр, 
Полымя яго млець з кожнаю хвілінай, 
Гэта для яго смяротны прыгавор, 
Гэта для яго астатняя гадзіна. 

Вогнішча баіцца над сабою хмар, 
Дождж для іх жыцця - смяротная хвароба, 
Буйны дождж загасіць вогнішча, пажар, 
Полымя не будзе ў час  дажджу аздобай. 

Вогнішчу жыцця  не хмары, а вайна, 
Страшыць і прыносіць смерць і небяспеку. 
Спадарожнічае ёй заўжды мана, 
Разам з ёю кроў, няволя, крыўда, здзекі.  

КАВАРНЫЯ ЎЛАДАРЫ

Каварных  маем многа ўладароў, 
Яны вайну  для славы пачынаюць, 
Не бударажыць іх чужая кроў, 
Якую іх салдаты праліваюць. 

Іх не пужае смерць другіх людзей,  
Якія гінуць ў муках ад снарадаў, 
Што многа згіне там жанчын дзяцей. 
Да ран чужых у іх няма спагады. 

Калі ў зацятасці дзесь кінуцца яны, 
На велікана злосна без рагвагі, 
Пасля ад неразважнай іх вайны
Народ  пачуе горыч і знявагу. 

Найгорш, калі нянавісць  верх бярэ, 
Над розумам, развагай, дысцыплінай, 
Памылак многа зробяць дэ-юрэ. 
За іх народ заплаціць і айчына.  

Зласліва назавуць яны тады, 
Агрэсарам нявінную дзяржаву, 
Якая бараніла ў час бяды
Ахвяру ад агрэсіі крывавай. 

А крывадушнасць бачу ў іх штодзень, 
У тых, што часта моляцца ў касцёлах, 
Хрыста навука, то для іх кісцень, 
Якім біць можна без віны наўкола. 

Ім  справядлівы ўчынак, то такі, 
Які прыносіць толькі ім выгоду. 
А творыць ён няволю на вякі, 
Для іншага слабейшага народу. 

ДВА РУЧАІ

Між камянёў паблізу лесу
Выйшлі з зямлі два ручаі,  
Бурляць, цякуць уніз з падвесу, 
Уюцца быццам дзве змяі,. 

Яны ракочуць і ўздыхаюць, 
І чуць далёка голас іх. 
У сонцы хвалі іх бліскаюць
Здалёк, як лускі змей  жывых, 

Над імі розных птушак хоры
Даюць лясны канцэрт штодзень. 
А ноччу з неба месяц,  зоры
У феерверк змяняюць цень. 

Аднак адзін ручай заўсёды, 
Дае крынічную ваду, 
Здаровую, як дар прыроды, 
І да піцця і на яду. 

Другі ручай з вадою мутнай
У сонцы ззяе, як сусед, 
Яму пры ім бывае смутна, 
Што астаўляе мутны след. 

Пры першым спадарожнік сядзе, 
Свой клунак скіне і тады
Сябе пачуе ў райскім садзе, 
Як з ручаю пап’е  вады. 

З другога ручая і зверы, 
Не будуць піць і ў час бяды, 
Як чуюць пах ад бруду, серы, 
Які плыве з яго вады.  

Я  АПТЫМІСТ

Я аптыміст і веру, што народ наш скора
Сарве накінутыя ланцугі тырана, 
Атрымаўшы свабоду ён пачне бадзёра
Развязваць на сябе варожыя арканы. 

Званы свабоды зазвіняць па ўсёй краіне, 
І сцяг яе пабачым бел-чырвона-белы, 
І герб ,,Пагоні” з вокнаў больш ніхто не скіне, 
І будзем гаварыць на роднай мове смела. 

І загучаць усюды роднай мовы словы, 
На сесіях парламента ў двюх палатах
І прэзідэнцкія дзяржаўныя прамовы, 
Міністраў, генералаў  на дзяржаўных святах. 

Тады пачуем ўсе на роднай мове песні  
Па тэлебачанні і ў радыё, ў паходах, 
А ,,Дзень свабоды” будзе святам направесні,  
І будзем святкаваць яго свабодна. 

На дэманстрацыях  не будуць біць нагайкай, 
Калі дзесь закрычым і супраць прэзідэнта, 
За гэта ў карцэр нас не ўсадзяць, як зазнайку, 
Ці як варожага да ўлады апанента. 

Вучыць дзяцей у школах будуць роднай мовы, 
Як у суседніх побач нас усіх краінах, 
Цэнзура згіне, будзем мець свабоду слова, 
З калгасаў выдадуць зямлю для селяніна. 

Я аптыміст, бо маладое пакаленне
Да родных вытакаў вяртаецца раптоўна. 
Асыміляцыі варожае насенне
У тыраніі згіне з часам бузумоўна. 

ГІСТАРЫЧНЫЯ  ПАДЗЕІ

УЛАДЫСЛАЎ ЯГАЙЛА

Сын князя Альгерда, княгіні Юльяны
Без сораму здраджваў Літву крыжакам, 
Да клятвы на вернасць не меў ён пашаны, 
Душу меў падобную да кадука.  

Ён рукі ў крыві меў, бо роднага дзядзьку1 

Падманам у пастку ўцягнуў і забіў, 
Хацеў задушыць яго сына знянацку, 
Ды Вітаўт уцёк і яго абдурыў. 

За Вітаўта ўцёкі адпомсціў крывава
Ягайла яго найбліжэйшай радні: 
Хто згінуў ад кола, хто ў бруднай канаве, 
А нейкіх спалілі ў кастры на агні. 

Дарогай забойстваў і здрад незлічоных
Утрымаў вялікага князя Літвы, 
Пасля ён, як здраднік, для польскай кароны
Суседу прадаў свой народ баявы. 

Укінуў яго ў кіпцюры Ватыкана, 
Прыняўшы другі раз у Вавелі  хрост, 
Змяніў свае імя, братоў трох адданых2, 
На ўсходзе чужынцам аддаў аванпост. 

Дабіўся ён славы, калі пад Грунвальдам
У бою страшэнным разбіў крыжакоў, 
На Мальбарк не выслаў хутчэй авангарды, 
Аставіў за мурамі  іх важакоў. 

Хаця іх аслабіў, ды доўгія годы
Паказвалі вострыя людзям клыкі, 
На ўсходзе ад іх зноў цярпелі народы, 
Бо войнамі нішчылі іх  праз вякі. 

Пасля слаўнай бітвы Ягайла, як юда, 
    Cабор перамышльскі аддаў  для ксяндзоў, 

З грабніц, з падзямелля выкідваў усюды
Ён целы епіскапў, рускіх князёў. 

1 Князя Кейстута, брата Альгерда, бацкі У. Ягайлы

2 Свае імя Якаў Ягайла замяніў на Уладыслава, а братоў – Вігунда
на Аляксандра, Карыгайлу на Казіміра, а Свідрыгайлу на  
Баляслава. Іншыя праваслаўныя браты Ягайлы, сыны Юльяны,  
Скіргайла, Карыбут і Лінгвен, якія мелі ўжо праваслаўныя імёны, 
не згадзіліся змяніць ні веравызнання, ні імён.  

Цешын 1961 г. Злева аўтар з дачкой і жонка Ніна з сынам

ДЫКТАТАР 1 І  ЯГО МАТКА

Ад п’яніцы мужа не мела спакою, 
Насіла на твары не раз сінякі, 
Два сына радзіла ў журботным настроі, 
Што будуць, як муж, з іх адны лайдакі. 
Ды хутка яны адышлі ў іншы свет, 
За гэта. ад мужа балеў ёй хрыбет. 

Як трэці радзіўся, то Бога прасіла, 
Каб доўга ён жыў, і каб быў святаром, 
Каб рызу насіў, а ў руках меў кадзіла, 
Каб людзям да неба свяціў ліхтаром. 
Аднак ад яе лёс яго адабраў, 
І ён нечакана дыктатарам стаў. 

Ён замест любові злачынства стаў славіць, 
Ён храмы ўсе нішчыў  і іх святароў, 
З’ядалі яго недавер і нянавісць, 
Глядзеў на людзей ён, як воўк на звяроў, 
Ён здрады баяўса ў палацы сваім, 
Дыктатарскі  ўсюды стварыў ён рэжым. 

А матку сваю ён адзін раз наведаў, 
Кароткія  ёй напісаў два пісьмы, 
Бо родную мову забыў і не ведаў, 

               Што ёй напісаць, быў тады, як нямы. 
Калі ж паміраць ёй прыйшла ўжо пара, 
З жыццём развіталася без святара. 

Ён часу не меў на яе пахаванне, 
Не выслаў туды нават родных дзяцей, 
Сям’я не з’явілася на развітанне, 
Прыехала много цікаўных людзей. 
Гудзела там музыка, нават біў звон, 
Калі яе цела няслі ў пантэон. 

1 І. Сталін

КНЯЗЬ  КАНСТАНЦІН  ВАСІЛІЙ  
      АСТРОЖСКІ (1526-1608) 

Калі кагорты езуітаў1 з Ватыкана
Як саранча, ўвайшлі на нашыя мясціны, 
Князь неадкладна абаронцам стаў адданым
Народа  беларускага, яго краіны. 

Ён бараніў яго, каб праваслаўнай веры
Яму не адабралі езуіты зманам, 
І каб не спакушалі бляскамі кар’еры, 
Не адурманьвалі маною несціханай. 

Для святароў пачаў уводзіць ён асвету, 
Для іх стварыў ён акадэмію ў Астрозе, 
І кнігі Новага, Старога Запавета
Выходзілі для іх пры князя дапамозе. 
              Шэсцьсот ён цэркваў збудаваў для праваслаўных,

У двадцаці манастырах стварыў ён школы, 
Абараняў іх ад прысудаў беспадстаўных
І ад праследаў езуітаў, ад крамолы. 

І супраць здраднікаў Тэрлецкага2, Пацея3. 
Якія ў Рыме цалавалі папы ногі, 
З Рагозай4 склікалі да Брэста асамлею, 
Ён выступіў з прысудам вельмі строгім. 

З Канстантынопаля ўміг вызваў князь экзарха5, 
Які паклікаў там сабор супрацьунійны, 
Ён налажыў тады са згодай патрыяха
Анафему на брэсцкіх здраднікаў унійных. 

Аднак кароль6 на старане быў уніятаў, 
І іх анафему прызнаў ён беззаконнай, 
Для праваслаўных стаў ганіцелем заўзятым. 
Не ад каго яны не мелі абароны. 

Па смерці адпомсцілі князю езуіты7, 
З царквы ў Астрозе косці князя  ад прастола
Забралі, і перахрысціўшы ўрачыста, 
Іх заняслі да Яраслава да касцёла. 

1, Езуіты былі высланы на Літву ў 1563 г., каб пераварочваць
праваслаўных ў каталіцызм. 
2.Кірыл Тэрлецкі – праваслаўны ўладыка, луцкі і астрожскі. 
3. Іпацій Пацей – праваслаўны ўладыка, уладзімірскі і брэсцкі. 
4. Міхал Рагоза – кіеўскі праваслаўны мітрапаліт. Перад смерцю
1599 г. адрокся ад уніі з папай рымскім. 

5.Экзарх Нікіфор Кантакузін, які быў высланы
канстантынопальскім патрыярхам на сабор. Ён налажыў анафему
на праваслаўных здраднікаў. Тады яго польскі кароль і езуіты  
беспадстаўна абвінавацілі ў шпіянажы для Турцыі. І хоць не
маглі яго віны даказаць, пасадзілі яго ў турму ў Марыенбургу
(Мальбарк) і там яго замарылі голадам у 1599 г. Праваслаўная
царква яго кананізавала ў 2001 г. ва Львове. 
6. Кароль Польшчы і Літвы Зыгмунд ІІІ Ваза – яры прыхільнік,  
прымушаць  сілай праваслаўных да пераходу на каталіцызм. 
7Зрабілі гэта з дапамогай унучкі князя.Анны, Алоізы – матка яе
была з роду Косткаў, яе дзядзька, Станіслаў Костка быў езуітам. 
Яго папа рымскі кананізаваў раней чым Ігната Лаёлу, 
заснавальніка ордэна езуітаў. 

Бялград 27. 12. 1973 г. у доме М. Фармакоўскага перад
выездам у Тузлу. Злева аўтар і Д. Паязітовіч з сынам  
                М.Фармакоўскага, Ўладзімірам  



 90

ЕЗУІТЫ

Манаскі ордэен езуітаў створаны Лаёлай1 

Са згодай папы і  з падтрымкай Ватыкана, 
Каб іншаверцаў прымушаць наўкола
Да веры каталіцкай ім чужой, нязнанай. 

І каб дайсці  да гэтай важнай мэты, 
Яны ўжывалі ўсе вядомыя ім сродкі: 
Ману, падман, і подкуп, школы і банкеты, 
Насілле, гвалт і крывадушны жэст салодкі. 

Яны разбегліся па кантынетах, 
Як насякомыя клапы ці тараканы, 
Агітаваць заўжды з темпераменам, 
Каб людзі прынялі  дактрыны Ватыкана. 

І нават у Амерыку іх зграі
Дабраліся па доўгіх цяжкіх пераправах, 
Каб  для сябе стварыць у Парагваі2 

Кавалак рабаўласніцкай малой  дзяржавы. 
У іх індзейцы там былі рабамі, 
Амаль там два вякі іх мучылі ў няволі, 
Пакуль гішпанскія салдаты бізунамі
Адтуль не выгналі іх, як ваўкоў і без патолі.  
                І на Літву дайшлі яны і там ілжыва

Манілі праваслаўных бляскамі кар’еры, 
Калі яны натужліва, імкліва, 
Прымуць дактрыны  каталіцкай веры. 

Пры дапамозе польскай шляхты, караля і кліру
І  гнюсных здраднікаў Тэрлецкага3, Пацея4 

У Брэсце езуіцкія  хлуслівыя ,,факіры” 
Ажыццявілі уніяцкую сваю ідэю. 

Ды стала унія прычынай бунтаў, 
Якія хутка, так аслабілі дзяржаву, 
Што ўсе яе суседзі  згодным гуртам
Яе ўсю праглынулі,быццам страву. 

Ды унія была нажом у плечы
Для беларускага, ўкраінскага народаў, 
Яна ім адабрала гонар чалавечы, 
Таму не завітала да іх доўгі час свабода. 

Яна забрала ім шляхецкае саслоўе, 
Якое здрадзіла народ свой разам з верай, 
Бо ў езуіцкае паверыла зласлоўе, 

               Варожым падпарадкавалася намерам. 
Пасля для Рыма езуіты збрыдлі як гарчыца, 
І ордэн іх зліквідаваў сам рымскі папа5, 
І выратавала яго ад смерці руская царыца6, 
Юо ён быў выгадны тады сатрапам.. 

1Ордэн езуітаў  быў створаны Ігнатам Лаёлай у 1534 г.  і
зацверджаны рымскім папам Паўлам ІІІ у 1540 г. 
2 Езуіты стварылі ў Парагваі рабаўласніцкую дзяржаву, 
дзе індзейцы былі рабамі. Дзяржава існавала у 1610 - 1768 г. 
3Кірыл Тэрлецкі - да  уніі праваслаўны ўладыка, луцкі і
астрожскі. 
4Іпацій Пацей - да уніі праваслаўны ўладыка, уладзімірскі і
брэсцкі.  
5 У 1773 рымскі папа Клімент XІV зліквідаваў ордэн езуітаў. 
6 Руская царыца, немка, Кацярына ІІ, не згадзілася зліквідаваць  
ордэн езуітаў і рымскі папа Пій VII у 1814 г. яго аднавіў. 
Расейскі цар Аляксандр І у 1820 г. выгнаў езуітаў з Расіі. 

    Венгрыя. Будапешт ля Дуная. 1968 г. Аўтар з жонкай Нінай  

ГАРДЗІСЛАВА СВЯТАСЛАЎНА
(ЕЎДАКІЯ)

Сястра Ефрасінні1, ігуменні слаўнай, 
Узвысіўшай Полацк духоўнаю сілай. 
Яе прадаўжальніцай вернай і спраўнай
Яна хутка стала ў садружнасці  мілай. 

Яна паслухмянай была і Прадслава
Сястры паказаўшы грахі ўсе людскія, 
Манаства ўсяліла ў душу ёй яскрава, 
Пастрыгшы, ёй  імя дала: Еўдакія. 

І стала сястра ей паплечніцай пэўнай, 
Яна давярала ёй важныя справы. 
І верылі людзі дзвюм родным князеўнам. 
Далёка аб чынах іх неслася слава. 

Святыя яны перапісвалі кнігі, 
Двума турбаваліся манастырамі2. 
І не дапускалі яны да інтрыгі, 
У групе манашак, ці між святарамі. 

Калі ж Ефрасіння паломніцай стала, 
Наведаць труну Хрыста3 з новаю сілай, 
Тады Еўдакія адна кіравала
Усім, што сятра ёй раней даручыла. 

Яе ўсе прадоўжыла там пачынанні, 
Як зорка свяціла наўкол у дзяржаве. 
Вяла манастырскае летапісанне, 
Аб княжацкіх подзвігах, дзеях і славе. 

Калі Ефрасіння прад боскай труною
Душу і жыццё аддала ўраз для Бога, 
З сястры дапамогаю стала святою4 

Яшчэ перад слаўнай княгінею Вольгай. 

1Ефрасіння Полацкая  (Прадслава Святаслаўна)  і  
Гардзіслава Святаслаўна былі дочкамі Святаслава - Георгія, 
унучкамі кназя полацкага Ўсяслава Брачыславіча Чарадзея. 
2 Жаночым манастыром у Сяльцы пры царкве святога Спаса і
мужскім манастыром пры царкве Прасвятой Багародзіцы ў
Полацку. 
3 Ефрасіння Полацкая паломніцай пайшла ў Іерусалім і
там у 1173 г. пры труне Хрыста памерла. 

4 Пад канец 12 стагоддзя у гонар Ефрасінніі Полацкай чыталі
трапар і сціхір і апісанне яе жыцця. Яе ў Полацку лічылі  
святой, пісалі яе іконы. Кіеўскую княгіню Вольгу руская
царква кананізавала ў 1547 г.  

     Аўтар у Ленінградзе ў 1952 г. на вуліцы  С.М.Кірава

ЗВЕНІСЛАВА  БАРЫСАЎНА1

 ( ЕЎПРАКСІЯ) 
 ( пасля 1100 – 1202 гг.) 

Хоць надзела манаскі клабук неахвотна, 
Манастыр, яго сцены стаў схронам яе. 
З Ефрасінняй2 не чулася ў ім больш маркотна, 
Аддала ў манастыр усе грошы свае. 

За князёўны пасаг збудавалі славуты
Ефрасіннеўскі - Спасаўскі ў Полацку храм.  
Для высокіх натхненяў не чула пакуты, 
Адчувала ўжо радасць, як пах фіміям. 

І намесніцай стала ўсіх спраў Ефрасінні, 
Працавала пры ёй, як найлепшы партнёр: 
Перапісвала кнігі яна ў захапленні, 
Кіравала пасля рознай працай сясцёр. 

А пасля  з Ефрасінняй паломніцай стала. 
І дайшла да канца з ёй у Ерусалім. 
Да Гасподняй Труны ўсе дайшлі дасканала, 
Там адчулі душэўны і радасны  ўздым. 

З ёй была, як ігумення там захварэла, 
Як пачула апошні яе ціхі ўздых. 
Пахавала яна яе мёртвае цела
І вярнулася ў Полацк да месцаў святых. 

Там пасля апісала  жыццё Ефрасінні
Ад яе пастрыжэння ў манастыр валасоў, 
Да астатняй яе ў Палестыне хвіліны, 
Як знайшла там манаскі, магільны  ёй схоў. 

Жыццяпіс Ефрасінні з гнязда Усяслава, 
Як жаночы чароўны пісьменніцкі твор, 
Усю нашу Радзіму па свеце праславіў, 
І чароўна заззяў, як начны метэор. 

1  Звеніслава - дачка полацкага князя Барыса, брата  
  Святаслава, бацькі Ефрасінні Полацкай, унучка  
   князя полацкага Усяслава.  У манастыры атрымала  
   імя Еўпраксія. 
2 Ефрасіння Полацкая – старэйшая дачка полацкага
  князя Святаслава-Георгія, сына Усяслава, асветніца, 
  беларуская праваслаўная святая, была 8-10 год  
  старэйшая ад  Звеніславы Барысаўнай. 

ЭРЫНІІ

Чаму вы не прыйшлі, эрыніі1 з бяздоння, 
Калі тыраны два ў нас мучылі людзей, 
Каб ім тады адпомсціць зло і беззаконне, 
Каб не маглі яны быць творцамі падзей? 

Яны маглі тварыць Асвенцім і ГУЛАГі, 
Дзе людзі паміралі ў здзеках і бядзе, 
Дзе мучылі іх працай, голадам і смагай, 
Дзе іх растрэльвалі, ці білі па чарзе. 

Чаму вы не прыйшлі адпомсіць за ахвяры, 
За ўдовы, за сіроты і за халакост? 
Чаму не ўсыпалі атруту да іх чары, 
Як пілі на банкеце навагодні тост? 

Чаму, ты, Тызіфона2 берагла тыранаў, 
І не адпомсціла ім за людскую кроў? 
Чаму ты дапусціла, каб беспакарана
Спакойна на крамлі наш дэспат адышоў? 

Бо дэспат на крамлі дабіўся, што ў Берліне
Другі тыран зрабіў смяротны самасуд. 
Ды не было аднак заслугі тут эрыній, 
Бо не лічыў ніхто яго за іхні цуд. 

Не збавіла тады народаў Тызіфона
Ад войнаў, да якіх давёў жывы тыран. 
Мільёны страціў свет людзей на гэтых войнах. 
І замест дапамогі, казачны быў зман. 

Таксама не адпомсцяць Алекта3 і Мегера4 

Захопнікам Ірака і другіх дзяржаў. 
Бо войны для іх будуць крокам да кар’еры. 
Баяцца іх эрыніі, як тыгра ваўкадаў. 

1 Эрыніі, эўменіды - старогрэчаскія грозныя багіні помсты,  
дзеці Геі, якія паўсталі з крыві Урана. 
2 Трызіфона – эрынія, багіня помсты. 
3 Алекта – эрынія, багіня гневу. 
4 Мегера – эрынія, багіня нянавісці. 

ГОРЫ

У Грузіі ўсходняй ляжыць горад Горы, 
Там крэпасці рэшткі стаяць на гары. 
Ракеты зласлівыя, як метэоры, 
Цяпер паляцелі на горад згары. 

Канфлікт асецінскі навёў страх на горад. 
Калісь нарадзіўся ў ім дзікі тыран, 
Які чалавецтву прынёс многа гора, 
Прайшоў па зямлі, як найгоршы ўраган. 

У п’яніцы бацькі ён трэцім быў сынам1. 
Памерлі яго два браты перад ім. 
Хварэў ён у хатцы шаўца безупынна, 
І вытрымаў воспы страшэнны рэжым. 

Ён часта быў біты і бацькам і маткай, 
Пачуў да людзей ён нянавісць і гнеў. 
І стаў ён садыстам нікчэмным, заўзятым, 
А здраду ён бачыў  наяве і ў сне. 

Зрабіўся пасля ён на год маладзейшым2, 
Калі, як дыктатар крывавы  ў крамлі, 
Усіх мардаваў ад сябе разумнейшых. 
Пакінуў мільёны магіл на зямлі. 

А ў Горы забойцу–дыктатара славяць, 
Зрабілі над домам шаўца саркафаг. 
Музей ён там мае і помнікі ставяць, 
Грузінскі над імі павейвае флаг. 

Хоць злосныя  ён гаварыў эпітэты, 
Аб Грузіі, быццам зласлівы акцёр, 
Я бачыў у Горы тырана партрэты
Меў кожны ў машыне гузінскі шафёр. 

1  Першы брат Іосіфа Джугашвілі, Міхал  нарадзіўся
14 лютага 1876 г. і жыў толькі два месяцы, другі брат,  
Георгій нарадзіўся 24 снежня 1876 г. і памёр 19 чэрвеня  
1877 г. 
2 Іосіф Джугашвілі (Сталін) нарадзіўся 6 снежня  
1878 г., а не, як пасля падавалася 21 снежня 1879 г.  

РЫМ

Брат Рэма Ромул, сын вясталкі Рэі, 
Які карміўся воўчым малаком, 
Стварыў там горад, як вечнага кашчэя, 
Жывучага праз двадцаць сем вякоў. 

Зыйшоў іх воўчы нораў на патомкі, 
Якія прагнасць воўчую няслі, 
З’ядалі па дарозе ўсе абломкі, 
На грабяжы багаццем абраслі. 

Захопнікамі сталі паў-Еўропы, 
І знішчылі дашчэнту Карфаген. 
Дабеглі да Арменіі галопам, 
Дзе згінуў не адзін абарыген. 

Зняволілі Егіпет, Палесціну, 
А ў горах дакскі знішчылі народ. 
З Паўночнай Афрыкі вязлі даніну, 
І ў Рыме багацеў дзяржаўны зброд. 

Дэгенерацыя ўсё ж не мінула Рыма, 
Дзяржавы воўчай наступіў канец. 
Была падбітым дадзена  магчымасць,  
Каб  ім свяціў свабоды каганец. 

Ды нораў воўчы стаў хваробай папаў
Злых узурпатараў улады ад Хрыста. 
Да догм сваіх змушалі, як сатрапы. 
Праціўнікаў палілі на кастрах. 

Стварылі езуітаў батальёны, 
Яны ў нас сілай унію ўвялі. 
І крыжакоў  сазвалі легіёны, 
Што нашых продкаў нішчылі калісь. 

Знянацку захапілі Візантыю1, 
Дашчэнту там раграбілі яе, 

               Зняславілі сабор святой Сафіі, 
               І завялі парадкі там свае. 
Паўвека кіравалі ёй  заганна, 
Аслабіўшы кіпцюрамі акоў.  
І лёгкаю здабычай для султана
Зрабілілі з яе зграі крыжакоў. 

1 Крыжакі ў вялікую пятніцу 1204 г. знянацку напалі  
на Канстантынопаль, захапілі яго, разграбілі, вывезлі  
многа шэдэўраў мастацтва, на захад. Іх рыцары рубалі  
на кускі вялікі залаты алтар у саборы св. Сафіі аздоблены  
каштоўнымі камянямі, а п’яную дзеўку пасадзілі на  
троне патрыярхы. Нішчылі недарэчна палацы, цэрквы,  
кнігі, зняславілі манастыры, бальніцы. гвалцілі  
жанчын. Лацінскае царство Канстантынолаля  
падпарадкованае рымскаму папе існавала да 1261 г.  
і так аслабіла Візантыю, што стала яна лёгкаю  
здабычай для турэцкага султана ў 1453 г., які пасля  
заняў сённяшнюю Румынію, Грэцыю,  Балгарыю, 
Албанію, Сербію, Босню і Гецэгавіну і гразіў Ватыкану. 
Пацярпеў паражэнне пад Венай у 1683 г. і затрымаўся.  
Змусіў албанцаў і многіх славян стаць мусульманінамі. 

  
            1956 г у вёсцы Чаромсе  аўтар з сынам і маткай Аннай

        Ерэван. 1976 г. Аўтар ля манумента ,,Маці Арменіі” 

  Югаславія  15.12.  1974 г. Аўтар на вуліцы Дуброўніка  

Пястуў ля Варшавы, 1955 г. Справа: жонка аўтара і аўтар і  
                                   С. Кульчыцкая

]  
            

   1875 г. Францыя, Альбі. Аўтар з жонкаю. 

